
KIRISh
Mavzuning dolzarbligi. O’zbekiston Respublikasi sug’oriladigan yerlaridagi sho’rlangan tuproqlar maydoni 2 mln. 446 ming gektarga teng bo’lib, shundan 1 mln. 187 ming gektari o’rtacha va kuchli darajada sho’rlangan tuproqlarni tashkil etadi [4, 18, 21, 22, 19, 20, 5, 6]. Shu jumladan sug’orma dehqonchilik rivojlangan hududlarida sho’rlangan tuproqlar o’rtacha va kuchli darajada sho’rlanish jarayonlariga chalingan [15].

Olib borilgan tadqiqotlarda [19, 20, 5, ].ob-havoning issiqligi, allyuvial, agroirrigatsion, lyoss va lyossimon jinslarda joylashgan sizot suvlarining bug’lanishi va ular tarkibidagi oson eruvchan tuzlarning tuproqni ustki qatlamlarida to’planishi, ikkilamchi sho’rlanish jarayonlari rivojlanishining asosiy sabablari sifatida ko’rsatilgan. Ammo tog’ oldi yonbag’irlarida, tarqalgan sur tusli qo’ngir tuproqlar xususan,Respublikamizning Mirzacho’l, Malik, O’rta, Qarshi va Jizzax cho’llari hamda Farg’ona ,vodiysi va boshqa hududlaridagi delyuvial, delyuvial–prolyuvial, prolyuvial va prolyuvial-allyuvial tekisliklardagi yangidan o’zlashtirilgan tuproqlarda ikkilamchi sho’rlanish jarayonlari boshqacha geomorfologik va litologik sharoitlarda rivojlanishi bilan farqlanadi [17, 18, 19, 4, 5, 6, 20,]. Bu tuproqlar turli hududlarda turli tuproq hosil qiluvchi ona jinslarning (granit, ohaktosh, qumtosh, slanets va boshqalar.) nurashi, geomorfologik va litologik sharoitlari Mirzacho’l, Qarshi cho’li va Markaziy Farg’ona cho’lidan farq qiladi. 
Hozirgi kunda   tog’ oldi tekisliklarida yangidan shakllantirilgan antropogen landshaftlarida turli tuproq paydo bo’lish omillari ta’sirida tuproqlar tarkibida nordon, mo’tadil va ishqoriy tuz birikmalarining to’planishi kuzatilmoqda. Asrlar o’tishi bilan sur tusli qo’ng’ir gipslashgan tuproqlar tarkibidagi oson eruvchan tuzlar yer usti va yer osti suvlari yoki umumiy geokimyoviy oqim ta’sirida. Suvda qiyin eriydigan CaCO3 va CaSO4 tuzlari esa tuproqlar profilining ustki va o’rta qismlarida yig’ilib qolmoqda. Sur tusli qo’ng’ir tuproqlarining o’zlashtirilishi natijasida, tabiiy geokimyoviy tuz yig’ilish jarayoni antropogen omillar ta’sirida (sug’orish, sho’r yuvish, ishlov berish, o’g’itlash va boshqalar) keskin o’zgarib bormoqda. Antropogen tuproq hosil bo’lish jarayoni natijasida sizot suvlarning sathi yer yuzasiga yaqinlashib (1-3 m), ularning minerallashganlik darajasining 3-5 g/l dan ortishi natijasida sur tusli qo’ng’ir tuproqlarda ikkilamchi sho’rlanish jarayonlarining faollashuvi kuzatilmoqda, tuproq qatlamlarida turli miqdordagi tuzlarning mavsumiy, dog’simon, davriy to’planishi kuzatilmoqda, natijada tuproqlarning fizikaviy va  kimyoviy xossalari va meliorativ holatining yomonlashishi, unumdorligining pasayishi va ekinlar hosildorligining kamayishi sodir bo’lmoqda.

Tog’ yonbag’ri tekisliklarining turli gidrogeologik, geomorfologik va litologik sharoitlarida rivojlangan yangidan sug’oriladigan sur tusli qo’ng’ir tuproqlarning genezisi, morfogenetik tuzilishi va belgilari, fizikaviy, fizikaviy va kimyoviy xossalari hamda faollashib borayotgan sho’rlanish jarayonlari kam o’rganilgan. Mamlakatimizning cho’l mintaqasi tog’ oldi tekisliklarida, shu jumladan yangidan o’zlashtirilgan sur tusli qo’ng’ir, gipslashgan tuproqlarida ham sho’rlanish jarayonlarini tadqiq etish, yerlarning meliorativ holatini tubdan yaxshilash, tuproqlarning unumdorligini oshirish va ulardan oqilona foydalanish uslublarini yaratish, bajarilgan ilmiy-tadqiqot ishi mavzusining nazariy va amaliy jihatdan dolzarbligini ko’rsatadi. 

Tadqiqotlarning asosiy maqsadi va vazifalari..
1. O’zbekistonning cho’l zonasida tarqalgan yangidan o’zlashtirilgan, yangidan va eskidan sug’oriladigan sur tusli qo’ng’ir tuproqlardagi sho’rlanish jarayonlari va sho’rlanish shakllarini o’rganish,  va ikkilamchi sho’rlanishdan muhofaza qilish.

2. O’zaro bog’langan tabiiy-antropogen sharoitlardagi tuproq hosil bo’lish jarayonlarini batafsil tahlil qilish va turli davrlarda o’zlashtirilgan sur tusli qo’ng’ir tuproqlarning morfologik tuzilishi, fizikaviy, kimyoviy va agrokimyoviy xossalarini atroflicha tahlil qilish hamda tuz to’planish jarayonlarining o’rganish. 3. Hozirgi kunda   tog’ oldi tekisliklarida yangidan shakllantirilgan antropogen landshaftlarida turli tuproq paydo bo’lish omillari ta’sirida sur tusli qo’ng’ir tuproqlarning poydo bo’lishini va rivajlanishini o’rganish  hamda yangidan va eskidan sug’oriladigan, sho’rlangan sur tusli qo’ng’ir tuproqlardan qishloq xo’jaligida foydalanish istiqbollarini belgilash.

Izlanishlar natijalarining ilmiy va amaliy ahamiyati. Tog’ oldi 
qiya va to’lqinsimon relef shakllarida tarqalgan yangidan o’zlashtirilgan sur tusli qo’ng’ir tuproqlarning delyuvial–prolyuvial, prolyuvial va prolyuvial–allyuvial yotqiziqlardagi sho’rlanish jarayonlari va ularning kelib chiqish sabablari hamda ularning qishloq xo’jaligiga ta’siri o’rganildi.

Yangidan o’zlashtirilgan sur tusli qo’ng’ir tuproqlarda sho’rlanish jarayoni 1-3 m chuqurlikda joylashgan, kam minerallashgan (1-3 g/l) sizot suvlar ta’sirida sodir bo’ladi. Sho’rlanish asosan kuchsiz, o’rtacha va kuchli darajada namoyon bo’lishi, aniqlandi.
Sur tusli qo’ng’ir tuproqlar ( sizot suvlar 1-2 m chuqurlikda joylashgan, minerallashish darajasi 3-5 g/l ) turli darajada sho’rlangan bo’lib, ularning asosiy maydonlari mavsumiy va doimiy dog’simon shakllarda dalalarning o’rta va past-chekka qismlarida tarqalishi kuzatiladi.

Himoyaga asos qilib olingan ma’lumotlar
Navoiy va Buxoro viloyati Qishloq va suv xo’jaligi, boshqarmasi va boshqa tashkilotlarning ma’lumotlaridan foydalanildi. Himoyaga asos qilib olingan ma’lumotlar mazmunini tadqiqot natijalari tashkil etadi
Ishning ilmiy yangiligi. Tadqiqotlar natijasida Sur tusli qo’ngir tuproqlarning tip va tipchalarining tabiiy sharoiti va o’simlik qoplamining bir-biridan farqi   o’rganilgan.
 Hududida rivojlangan sug’orma dehqonchilikda yangidan foydalanilayotgan sur tusli qo’ng’ir tuproqlarga mos va xos sho’rlanish shakllari, morfologik tuzilishi, gipsning tuproq qatlamlarida tarqalishi atroflicha  tahlil qilingan.

Yangidan o’zlashtirilgan sur tusli qo’ng’ir tuproqlarga xos bo’lgan sho’rlanish shakllarining paydo bo’lishi, shu hududning tabiiy-antropogen sharoiti, tuproq hosil qiluvchi omillar - rel’ef, iqlim, ona jins turlari va sizot suvlarining chuqurligi hamda ularning minerallashuv darajasi, inson faoliyatiga bevosita bog’liqligi ko’rsatilgan.

Tadqiqotlarning amaliy ahamiyati. Bajarilgan ilmiy ish natijalari cho’l mintaqasi tog’ oldi hududlaridagi yangidan o’zlashtirilgan sur tusli qo’ng’ir tuproqlarning meliorativ-ekologik holati hamda unumdorligini yaxshilash va ekinlar hosildorligini oshirish borasida olib borilayotgan Davlat yer monitoringgini amalda bajarish uchun dastlabki olingan ma’lumotlar sifatida muhim ahamiyat kasb etadi.

Tadqiqotlar uslubi. Cho’l mintaqasi tog’ oldi hududlarida rivojlangan yangidan o’zlashtirilgan sur tusli qo’ng’ir tuproqlardagi sho’rlanish jarayonlari va ularning shakllarini o’rganish hamda tahlil qilish vazifalaridan kelib chiqqan holda, genetik tuproqshunoslikda keng qo’llaniladigan ana’naviy (geografik taqqoslash, dala-tadqiqot, profil-geomorfologik, kartografik va laboratoriya-tadqiqot usullar) uslublardan keng foydalanildi. 

Dala, laboratoriya-tahlil ishlarini bajarishda tuproqlarning kimyoviy tarkibini aniqlash [13], tuproq fizikasi [19] hamda sobiq SoyuzNIXI (O’zPITI) [11] uslubiy qo’llanmalaridan, shuningdek tuproq sho’rlanganligini miqdor va sifat jihatlardan hisobga olish, xarita va xaritogrammalar tuzish hamda yerlarni baholashda keyingi yillarda chop etilgan [19, 20, 29] uslubiy qo’llanmalardan foydalanildi. O’rganilgan hududda tarqalgan tuproq gruntlari va ularda joylashtirilgan tuproq kesmalari 1-rasmda keltirilgan. 

1.-rasm. Quyi Zarafshon hududidagi sur tusli qo’ng’ir tuproq tiplaridagi  kesmalarining sxemasi.

1. Eskidan sug’oriladigan o’tloqi allyuvial tuproqlar
2. Eskidan sug’oriladigan sur tusli qo’ng’ir tuproqlar.

3. Yangidan sug’oriladigan sur tusli qo’ng’ir tuproqlar.

4. Yangidan o’zlashtirilgan sur tusli qo’ng’ir tuproqlar.

5. Qo’riq (sug’orilmaydigan) sur tusli qo’ng’ir tuproqlar.

6. Sho’rxoklar.

Nashr qilinishi. Dissertatsiya mavzusi bo’yicha imliy konferenetsiya materiallarida ilmiy maqola va tezislar chop qilingan.

Ishning hajmi. Dissertatsiyaning umumiy hajmi 61 betni tashkil etadi. Foydalangan adabiyotlar ro’yxati 37 nomdan iborat. Ishda 13 ta jadval, 8 ta rasm, 2 ta karta-sxema keltirilgan. Dissertatsiyada tadqiqotlarning ketma- ket bajarilishi va mazmunini o’zida aks ettiruvchi kirish, I, II, III, IV,  boblar, xulosa qismi va foydalanilgan adabiyotlar ro’yxati mavjud.

I . BOB. ADABIYOTLAR SHARHI
O’zbekiston Respublikasi Prezidenti I.A.Karimov [1] o’zlarining «O’zbekiston XXI asr bo’sag’asida. Xavfsizlikka tahdid, barqarorlik sharoitlari va taraqqiyot kafolatlari» asarida - «Ilgari nurashga qarshi chora tadbirlar yaxshi olib borilmaganligi tufayli shamol va suv ta’sirida yemirilish tuproqning unumdorligiga salbiy ta’sir ko’rsatmoqda» deb ta’kidlaganlar.

Darhaqiqat tuproq nurashiga qarshi chora-tadbirlar juda past sur’atlarda va sifatsiz olib borilgani bois, respublikada 2 mln. gektardan ortiq yer maydoni yoki barcha sug’oriladigan yerlarning qariyib yarmidan ko’prog’i sho’rlanishga uchragan.

Tuproqlarning nihoyat darajada ko’p maydonlarda sho’rlanishi O’zbekiston uchun ulkan iqtisodiy va ekologik muammodir. Yerlarni ommaviy sur’atda o’zlashtirish, hatto kuchli sho’rlangan va melioratsiyaga yaroqsiz yirik-massivlarni, yaxlit maydonlarni ishga solish ana shunday salbiy holatlarga olib keldi. So’nggi 50 yil mobaynida sug’oriladigan yer maydoni 2,46 mln. ga dan 4,28 mln. gektarga yetdi. Faqat 1975-1985 yillar mobaynida 1 mln ga ga yaqin yangi yer maydonlari o’zlashtirildi. 1990 yilga kelib sug’oriladigan yer maydoni 1985 yildagiga qaraganda 1,5 barobar ko’paydi. 

Ekin maydonlari tarkibida paxta so’nggi vaqtlarga (1990 yilga) qadar  deyarli 75% maydonni egallab keldi. Dunyoning birorta mamlakatida paxta monopoliyasi bu qadar yuqori darajaga ko’tarilmagan. Bu hol yerning kuchsizlanishiga, tuproq unumdorligini pasayishiga, uning suv-fizikaviy xossalarining yomonlashuviga, tuproqning buzilishi va nurash jarayonlarining kuchayishiga olib keldi.

Sug’oriladigan sur tusli qo’ng’ir sho’rlangan tuproqlarning meliorativ va ekologik sharoitini yaxshilash va atrof-muhitni muhofaza qilish tuproqshunoslik fanining eng dolzarb muammolaridan biridir. Shu sababli yangidan o’zlashtirilgan Mirzacho’l, Qarshi cho’li, Malikcho’li, Jilvon cho’li, Markaziy Farg’ona cho’li, Surxon-Sherobod cho’li va boshqa hududlarda sug’orma dehqonchilik madaniyatini yuqori darajaga ko’tarish uchun, bu yerlarda tarqalgan tuproqlarning xossa va xususiyatlarining sug’orish ta’sirida o’zgarishini o’rganish, ulardagi salbiy jarayonlarni (sho’rlanish, botqoqlanish, qatqoloqlanish) ijobiy tomonga burish tuproqshunoslarning asosiy vazifalaridan hisoblanadi. 

1971–2003 yillari O’zbekiston Respublikasi cho’l mintaqasi hududlarida olib borilgan ilmiy-tadqiqot ishlari asosan tuproqlarning morfologik-genetik tuzilishi, xossa-hususiyatlari va genezisini o’rganish; tuproqlarning tasnifini takomillashtirish; tuproqlar bonitirovkasini o’rganish va undan amalda foydalanish; agroguruhlash va tumanlashtirishni ishlab chiqish; tuproq resurs maydonlarini sifat jihatdan hisoblash kabi tuproqshunoslikka oid muammolarni o’rganishga qaratilgan .

Bunday ilmiy-tadqiqot va izlanishlar mamlakatimizning barcha mintaqalarida olib borilgan. Lekin Mirzacho’l, Qarshi va Jizzax cho’llari, Orol bo’yi va Markaziy Qizilqumdagi kam o’rganilgan och tusli va tipik bo’z, sur tusli qo’ng’ir, qumli cho’l va taqir tuproqlarning genezisi, geografiyasi, sho’rlanishi va ularning meliorativ holatini yaxshilash ishlari umumlashtirilgan holda tahlil etilgan. Masalan, mamlakatimizning cho’l mintaqasi, shu jumladan Navoiy, Buxoro, Xorazm viloyatlari hamda Qashqadaryo, Surxondaryo, Amudaryo va Zarafshon daryolari vodiylarida rivojlangan sug’oriladigan bo’z, o’tloqi-bo’z, bo’z-o’tloqi, o’tloqi-allyuvial, taqirli, sur tusli qo’ng’ir, qumli cho’l va boshqa tuproqlar haqidagi to’la ma’lumotlar N.V.Kimberg [28] tomonidan atroflicha o’rganilgan, tasnif qilingan va ularning asosiy diagnostik belgilari va tasnifi yangi genetik-geografik ma’lumotlar bilan to’ldirilgan [14]. Undan tashqari muallifning ilmiy ishida mamlakatimizning cho’l mintaqasida tarqalgan sug’oriladigan tuproqlarning to’liq tasnifini ishlab chiqishda quyidagi omillar: kenglik - cho’l mintaqasidagi Turon tekisligining tuzilishi; sug’orish va sizot suvlarining tuproqlarning namlanishiga ta’siri; elyuvial-gidromorf, elyuvial-avtomorf va elyuvialli kseromorf qatorlar e’tiborga olingan. 

Bulardan tashqari N.V.Kimberg [18] tomonidan amalga oshirilgan cho’l mintaqasi sug’oriladigan tuproqlar  tasnifi  «O’zbekiston tuproqlari» 
(1975) ilmiy monografiyasining yaratilishiga asos bo’lgan [14]. 

S.Abdullayev [3] Buxoro viloyati vohasining Malikcho’li bilan chegaradosh sug’oriladigan tuproqlarining agrofizikaviy xossalari va tuz rejimini o’rganib, quyidagi: bu tuproqlar organik moddalar bilan past darajada ta’minlangan; sug’orish ta’sirida tuproqlarning agrofizikaviy xossalari o’zgargan; minerallashgan sizot suvlari hamda viloyat hududidagi neogen yotqiziqlar tarkibidagi tuzlar Buxoro va Qorako’l vohasi tuproqlarini sho’rlantirgan degan xulosaga kelgan. 

I.K.Kiseleva, V.Ye.Sektimenkolarning 18] tadqiqotlariga ko’ra Qarshi cho’lning yangidan o’zlashtirilgan hududlarida sug’orish me’yorining oshirilishi va sug’oriladigan maydonlarning ko’paytirilishi natijasida sizot suvlarining sathi yer yuzasiga yaqinlashgan, ularning minerallashish darajasi oshgan, qaysiki, tuproqlarda sho’rlanishni kuchaytirgan, tuproq hosil bo’lish jarayoni esa avtomor qatoridan yarim gidromorf va gidromorf qator tomonga o’zgargan. 

F.I.Kozlovskiy va Ye.I.Pankova [25] lar Jizzax cho’lidagi och tusli bo’z tuproqlarni tuz tartiboti bo’yicha, ularni guruhlashni matematik hisoblashlar asosida o’rganib, o’ziga xos usul yaratganlar. Ular tuproqlarning sho’rlanish dinamikasi va tuz tartibotini birgalikda o’rganish maqsadga muvofiq degan xulosaga kelganlar. 

O.K.Komilov, M.D.Muratov, G.G.Reshetovlarning ishlarida [27] Mirzacho’lning turli gidrogeologik sharoitlarida bir xil tadbirlarni qo’llashdagi sug’orish ta’sirida avtomorf tuproq hosil qiluvchi jarayonlar yarim gidromorf yo’nalishga qarab rivojlanishi qayd etilgan.

B.V.Gorbunov, G.M.Konobeeva, A.I.Tverdostup [28]lar Qizilqumdagi sur tusli qo’ng’ir tuproqlar tarqalgan yerlarni artezian qudug’i suvlari yordamida o’zlashtirishda sug’orish ishlarini kollektor-drenaj tarmoqlarini qurish asosida amalga oshirish hamda ularda qorako’lchilikni rivojlantirish uchun ozuqa zahiralarini ko’paytirish yo’llarini o’rganib, sizot suvlari sathining yer yuzasiga yaqin ko’tarilishi, hamda ularning oquvchanligining kamligi tufayli, ayrim maydonlarda sho’rlanish jarayonlari rivojlanishini kuzatganlar.

V.V.Valiyev va L.N.Tolstova [33]lar nurash tabiatini gidromorf tuproqlar ayrim gorizontlarining mexanik tarkibiga qarab o’zgarishini aniqlaganlar. Yengil mexanik tarkibli tuproqlarda kremniy (Si) ko’p bo’lsa, aksincha, og’ir mexanik tarkibli tuproqlarda Fe va Al oksidlari miqdorining oshishi, mexanik tarkibi og’irlashgan tuproqlarda SiO2:R2O3 nisbatining qisqarishi va ularning yengil  tuproqlarga nisbatan nurash 
jarayoniga moyilligini ko’rsatganlar.

 A.U.Axmedov [17] Jizzax cho’lining sharkiy qismini gidrogeologik sharoitlarini tahlil qilib, sizot suvlarining sathi va minerallashuv darajasi turlicha bo’lishiga qaramay ma’lum qonuniyat asosida  o’zgarib borishini  aniqlagan. Sizot suvlarining asosiy oqimi janubdan shimolga ya’ni tog’ oldi tekisliklaridan pasttekisliklarga qarab oqishi kuzatilgan. Ularning minerallashuv darajasi ham ushbu yo’nalishda o’zgarib, tuzlar miqdori 0,6 dan 70 g/l gacha yetgan. Sizot suvlar tarkibida ayrim ionlarning miqdoriy jihatdan o’zgarishi, ularning umumiy minerallashuv darajasiga bog’liqligi ham tadqiqotchi tomonidan ko’rsatilgan. 

A.U.Axmedov [17, 19, 21, 22] Jizzax cho’lining sharqiy qismida tarqalgan tuproqlar va sizot suvlardagi sho’rlanish darajasini aniqlab, sho’r tuproqlarning vujudga kelishi sizot suvlarning joylashish chuqurligi, ularning minerallashish darajasi va tipi bilan bog’liqligini hamda shu jarayonlarning janubdan shimolga qarab ko’payib borish qonuniyatlarini ko’rsatib bergan va shu asosda tuproqlarning meliorativ holatini yaxshilash uchun turli tadbirlardan foydalanish bo’yicha tavsiyalar bergan. 

A.I.Kalashnikov, O.K.Komilov, X.A.Sharipovlar [15] Mirzacho’lning «Malik» xo’jaligida o’tkazgan tajribalarida sug’oriladigan tuproqlarning meliorativ holatini yaxshilash uchun gorizontal va vertikal zovurlardan 
birgalikda foydalanish zarurligini ko’rsatib berganlar. 

R.Qo’ziyev [18, 12, 13] sur tusli qo’ng’ir tuproqlarning genetik tuzilishini o’rganib, shu tuproqlarning sur tusli gorizontida loylanish va temirlanish jarayonlarining mavjudligini qayd etgan, ularning alohida tuproq tipi shaklida rivojlanishining asosiy omillaridan bo’lishini ko’rsatib bergan. 

A.E.Ergashev, U.K.Qosimov, A.G.Jo’rayevlar [26] Malikcho’lning yangidan sug’oriladigan sur tusli qo’ng’ir tuproqlarida organik va mineral o’g’itlarni qo’llash tizimini joriy qilganlari holda N, P2O5 va go’ngni turli me’yorlarda qo’llash yo’llarini o’rganganlar. Eng yuqori hosildorlik (39,6 s/ga) azot 375, fosfor 175 kg/ga va go’ng 20 t/ga me’yorida solingan variantda kuzatilib, nazoratga nisbatan 7,0 s/ga qo’shimcha hosil olingan.

M.K.Azimova va J.R.Ismatovlarning [11] ishlarida Qarshi cho’li tuproqlarining mineralogik tarkibi, kaliyning shakllari va zahiralarining tuproq hosil qiluvchi jinslar bilan bevosita bog’liqligi o’rganilgan. Kaliyning turli shakllari lyoss va allyuvial jinslarda, prolyuvial va eol yotqiziqlarga nisbatan ko’p miqdorda to’planishi aniqlangan. 

A.M.Rasulov [15,  13] o’z  shogirdlari bilan bajargan ishlarda  Qarshi cho’li tuproqlarining meliorativ holati, agrokimyoviy xossalari, ishlab chiqarish qobiliyati, tuproq-meliorativ tumanlashtirishning afzalliklari, tuproqlarning suv-tuz tartiboti, sug’orishning sho’r tuproqlar hosil bo’lish jarayonlariga ta’sirini atroflicha ko’rsatib bergan. Olingan ma’lumotlardan Qarshi cho’li yerlarini o’zlashtirish hamda sug’orma dehqonchilikni rivojlantirishda keng foydalanilmoqda.

T.R.Hamroyev, M.U.Karimovalar [203] Malikcho’l sur tusli qo’ng’ir tuproqlaridagi sug’orish jarayonlari tuproqlar mexanik tarkibining og’irlashishiga, karbonatlar va gipslarni yuvilishiga olib kelishini aniqlaganlar va sug’orish tuproqlarning gumus, azot va fosfor bilan boyishiga sabab bo’lishini va aksincha, kaliy miqdorining kamayishi esa g’o’zaga vegetatsiya davrida beriladigan suvlarning kamligi bilan bevosita bog’liqligini qayd qilganlar. 

A.Z.Genusov [32] tomonidan O’rta Osiyo tuproqlari, ayniqsa Turon provinsiyasi cho’l mintaqasida rivojlangan sur tusli qo’ng’ir, taqirli va taqirsimon tuproqlarning genetik va geografik shakllanishi, gumus to’planish, loylanish va eroziyaga chalinish jarayonlari ta’sirida tuproqlar morfologik tuzilishining o’zgarishi, unumdorligining pasayishi nazariy va amaliy jihatdan ko’rsatib berilgan. Tadqiqotlra ob’ekti - Malikcho’l, A.Z.Genusov tasnifi bo’yicha tog’ oldi allyuvial-prolyuvial va Zarafshon vodiysi allyuvial tekisliklari kabi geomorfologik birliklarga kiritilgan. Bu geomorfologik birliklar Turon provinsiyasining tekislik qismida katta maydonlarni egallab, Qarshi cho’li bilan bevosita qo’shilib ketadi. Shu sababli bu geomorfologik birliklar tuzilishi jihatidan tog’ oldi tekisliklarining qadimiy hamda zamonaviy daryo terrasalari bilan bevosita qo’shilishidan hosil bo’lib, litologik jihatdan pastki qismi tosh, shag’al, qum, qumloqdan, ustki qismi esa kam qatlamli qumoq va loyli tuproqlardan tashkil topgan. Shularni e’tiborga olgan holda, prolyuvial-allyuvial tog’ oldi tekisliklarda tarqalgan yangidan o’zlashtirilgan, sug’oriladigan sur tusli qo’ng’ir tuproqlar alohida tuproqlar tipiga ajratilgan. Muallifning fikricha qaraganda, sug’orish ta’sirida sur tusli qo’ng’ir tuproqlarning suv va issiqlik tartibotlari tubdan o’zgaradi. 

R.Q.Qo’ziyev [90] O’zbekistonning bo’z tuproqlar mintaqasidagi sug’oriladigan tuproqlarning ekologik holatini va ularning unumdorligini atroflicha o’rganib chiqqan va tahlil qilgan. 

Bu ilmiy tadqiqot ishlari R.Qo’ziyev tomonidan Toshkent va Samarqand viloyatlari sug’oriladigan bo’z, o’tloqi, botqoq-o’tloqi, turli qatlamli va har xil qalinlikda rivojlangan tuproqlarda o’tkazilib, ularning evolyutsion o’zgarishlari tahlil etilgan. Olimning fikriga qaraganda, sug’oriladigan bo’z tuproqlarning evolyutsiyasi to’rt bosqichdan: haydalma qatlamdagi tuzlarning migratsiyasi; biologik jarayonlarning o’zgarishi va gumus to’planishi; yangi strukturali haydalma qatlamning hosil bo’lishi; agroirrigatsion yotqiziqlar qalinligining ko’payishi bosqichlardan iborat. 

S.P.Mixaylov [24] o’zining «Tipik sur tusli qo’ng’ir va yuqori darajada gipslashgan tuproqlarning taqqoslash harakteristikasi (Malikcho’l misolida)» ishida, sug’oriladigan dehqonchilikda keng foydalaniladigan, biroq diagnostik va tasnif jihatdan kam o’rganilgan, yuqori qatlami gipslashgan sur tusli qo’ng’ir tuproqlarni yoki «bozingenlarni» atroflicha o’rgangan. Bu tuproqlar, tipik sur tusli qo’ng’ir tuproqlarning umumiy fonida alohida tuproq ayirmasi sifatida uchrasada, yirik hududlar va maydonlarda geografik ayirma sifatida uchramaydi. Shu sababli bozingenlar, tipik sur tusli qo’ng’ir tuproqlardan genetik va diagnostik tomondan keskin farq qiladi. Chunki bozingenlarning asosiy genetik qatlamida tipik sur tusli qo’ng’ir tuproqlarga xos bo’lgan loylanish va temirlanish jarayonlari ularning «V» gorizontida rivojlanmagan. Shuning uchun ham S.P.Mixaylov  bozingenlar O’zbekiston Respublikasi tuproqlari tasnifida alohida taksonomik birlikka yoki tipgacha ajratilishi lozim degan fikrni olg’a suradi. 

Sh.M.Axmedov, T.Abduraxmonov, L.T.Tursunovlarlar [23] sur tusli qo’ng’ir tuproqlardan qishloq xo’jaligi ekinlarini yetishtirishda samarali foydalanish va ularning unumdorligini oshirish, sug’orish davri bilan bog’liqligini aniqlaganlar. Uzoq muddat sug’organda gumus va azot miqdorining ortib borishi, gips miqdorining esa kamayib borishini tajriba tadqiqotlarida isbotlaganlar. Organik va minenral o’g’itlarni ishlatish il zarrachalari, fosfor va kaliyning to’planishiga olib keladi, qaysiki, tuproqlarni unumdorligini oshirishga xizmat qiladi. 

Eskidan sug’oriladigan sur tusli qo’ng’ir tuproqlarda gumus miqdorining nisbatan ko’p bo’lishi va mexanik tarkibining og’irlashishi qo’rg’oshinning tuproq biologik faolligiga ta’sirining nisbatan kamayishiga olib kelishi kuzatilgan. 

Respublikamizning sug’oriladigan tuproqlarining unumdorligi 1989 yildagi ma’lumotlar bilan solishtirib ko’rilganda, tuproq unumdorligi keyingi o’n yilda sezilarli darajada pasaygan bo’lib, shu davrda sifati o’rtacha va o’rtadan past yerlar maydoni 14,0% ga ko’paygan [22]. Bu salbiy holning asosiy sabablaridan biri eng avvalo, sug’oriladigan tuproqlar meliorativ holatining yomonlashganligi bo’lib, keyingi yigirma yil ichida sho’rlangan yerlar maydoni 850 ming gektarga ko’payib, umumiy maydoni 2 mln. 446 ming gektarga yetgan, qaysiki, bu sug’oriladigan yer maydonlarining qariyb yarmidan ko’proq demakdir. Tuzlarning to’planishi va yerlarning sho’rlanishi cho’l va och tusli bo’z tuproqlar mintaqasi, ya’ni Qoraqalpog’iston Respublikasi, Xorazm, Buxoro, Jizzax, Sirdaryo va boshqa viloyatlarda kuchayib bormoqda. Bundan tashqari gipsli tuproqlarning o’zlashtirilishi yerlarning cho’kishiga va tezda qishloq xo’jaligida foydalaniladigan yerlar tarkibidan chiqib ketishga sabab bo’lmoqda [22,24].

Respublikamiz cho’llarida tarqalgan tuproqlarda gumus miqdori oz bo’lib, ularning ko’rsatkichi 0,4-0,8% dan ortmaydi. Sur tusli qo’ng’ir va och tusli bo’z tuproqlar mamlakatimiz cho’l mintaqasining katta qismini egallaydi. Bu tuproqlarni sug’orish uchun o’zlashtirishda ularning tarkibini batafsil o’rganish lozim. Sur tusli qo’ng’ir tuproqlar sug’orilganda tarkibidagi karbonat va gipslarning erishi natijasida tuproqning yuza qatlami cho’kadi, natijada ularning mikrorelef tekisligi buziladi va ekinlar parvarishida agrotexnik qoidalarga rioya qilish qiyinlashadi. Shuning uchun cho’l mintaqasida yangidan o’zlashtirilgan tuproqlar tarkibidagi gipsli, tuzli aralashmalarni yaxshilab yuvish tavsiya qilinadi.

Shu kunlarda O’zbekiston Respublikasi hududidagi eskidan va yangidan o’zlashtirilgan tuproqlarning meliorativ holatini yaxshilash tadbirlarini ishlab chiqish, ayniqsa Mirzacho’l, Jizzax cho’li, Qarshi cho’li, Surxon-Sherobod cho’li, Qizilqum, Amudaryo deltasi va boshqa hududlarda rivojlangan sho’rlangan tuproqlarning xossa va hususiyatlarini atroflicha o’rganish, ularni har tomonlama tahlil qilish bo’yicha ilmiy tadqiqot ishlariga yanada katta e’tibor qaratilib va  ko’pgina olimlar tamonidan tavsiyalar yaratilmoqda [4, 6, 16, 20,  28, 8, 9, 10,  Adabiyotlar tahlili ma’lumotlariga qaraganda,sug’orish ta’siriida O’zbekiston Respublikasi viloyatlarining (Sirdaryo, Jizzax, Navoiy, Buxoro, Qashqadaryo, Xorazm va boshqalar) sug’oriladigan tuproqlari qoplamida  quyidagi antropogen-evolyutsion o’zgarishlar sodir bo’lmoqda:

-hozirgi davrda sug’oriladigan tuproqlarning meliorativ holati o’tkan 10-20 yilga nisbatan ko’proq salbiy irrigatsion ta’sirni boshidan kechirmoqda;

· sug’orish suvlari minerallashish darajasining ortishi, kimyoviy moddalarning yerlarga solinishi (o’g’itlar, pestitsidlar, gerbitsidlar) tuproqlarda sho’rlanish va ifloslanish jarayonlarini kuchaytirmoqda;

II. BOB. SUR TUSLI QO’NG’IR TUPROQLARNING HOSIL BO’LISh SHAROITLARI
2.1. Iqlimi 
Sur tusli qo’ng’ir tuproqlar tarqalgan hududlar cho’l mintaqasida joylashgan bo’lib. Okean va ochiq dengizlardan minglab km. uzoqlikda joylashganligi tufayli ham qurg’oqchilikka ko’proq chalingan mintaqalardan hisoblanadi.
Hududning iqlim sharoitlariga ko’ra mo’’tadil iqlim hududlari qatoriga kirib, cho’l mintaqasi iqlimidan subtropik iqlim mintaqasiga o’tish chegarasida joylashgan. Hududning iqlim jihatdan bunday o’zgarishiga uning geografik o’rni, ya’ni tog’ oldi tumanlarida joylashishi katta ta’sir ko’rsatadi. Umuman, iqlimi yozda quruq subtropik havo, qishda esa shimoldan, mo’’tadil kengliklardan keladigan sovuq havo, ta’sirida bo’lib, Turon tuproq-iqlim provinsiyasiga kiradi [25


Havoning o’rtacha yillik harorati – 14,9(S, eng issiq oy – iyulning o’rtacha oylik harorati esa 28,3(S ga teng (2.1.1-jadval). Qumli va toshloq-shag’alli maydonlarda yozning ayrim kunlarida 60-70(S gacha issiq bo’lishi kuzatiladi. Eng sovuq oy yanvar bo’lib,–o’rtacha oylik harorat minus 0,4-3,2(S ni tashkil etadi.

Yog’in-sochinning yillik miqdori 177,0 mm ko’rastkichlarida qayd qilinadi, uning asosiy qismi qish va bahor faslida yog’adi. Havoning quruqligi va haroratining baland bo’lishi hamda kuchli bug’lanish jarayonlari yoz oylariga to’g’ri keladi. Suv yuzasidan bug’lanish bir yilda – 2338 mm. Bu davrda sug’oriladigan yerlarda namlikni saqlash sug’orma dehqonchilikdagi asosiy amaliy vazifalardan hisoblanadi, chunki bu davrdagi samarali harorat yig’indisi 2000-2530(S ni tashkil etadi. 
Tuproqlari yuza qismidagi haroratni havo harorati bilan taqqoslasak, 10 oy davomida tuproq ustki qatlamidagi haroratning havo haroratidan ustun bo’lishini, faqat noyabr va dekabr oylarida manfiy ko’rsatkich kuzatilishini ko’ramiz. Aynan shu davrda tuproq yuzasida muzlash jarayonlari boshlanadi, qaysiki, mart oyida tugaydi. 

2.1.1-jadval
Hududning iqlim ko’rsatgichlari.(Qiziqum misolida)
(Karmana meteostansiyasi ma’lumotlari bo’yicha)

	Ko’rsat-gichlar
	I
	II
	III
	IV
	V
	VI
	VII
	VIII
	IX
	X
	XI
	XII
	Yillik o’rtachada

	Xavo-ning harorati, (S
	0,4
	3,2
	8,2
	15,0
	21,7
	25,8
	28,3
	25,9
	0,1
	13,0
	7,1
	2,3
	14,9

	  Yogingar chilik, mm
	28
	25
	35
	30
	13
	0
	0
	0
	0
	4
	14
	25
	177

	Bug’lanish, mm
	40
	54
	94
	167
	278
	355
	384
	346
	277
	177
	114
	52
	2338

	  Namlik koeffitsenti
	0,7
	0,5
	0,4
	0,2
	0,05
	0,001
	0
	0
	0
	0,02
	 0,12
	0,5
	0,08

	Samarali haro
ratlar
	-
	-
	33
	191
	555
	1028
	1596
	2090
	2399
	2509
	 2529
	-
	2529


Tuproq yuzasi bilan havo harorati o’rtasidagi tebranishning eng kichik farqi dekabr oyida (0,2(S), eng katta farqi esa iyul oyida (0,7(S) kuzatiladi. Kuz va qish fasllarida tuproq yuzasi bilan havo harorati orasidagi farq uncha katta emas. Tuproq yuzasining bir kecha–kunduzdagi harorat farqi 20-25(S gacha yetadi [130

Ko’p yillik kuzatish ma’lumotlariga ko’ra, iqlimi yangidan sug’oriladigan sur tusli qo’ng’ir tuproqlarda qishloq xo’jaligi ekinlarini yetishtirish uchun ijobiy sharoitni hosil etadi. Uning salbiy tomoniga faqat yillik yog’in miqdorining kam bo’lishi va uzoq muddat haroratning baland bo’lishi natijasida tuproqning yuza qismida sho’rlanish, ayrim hollarda botqoqlanish jarayonlarining vujudga kelishini ko’rsatish mumkin. 

2.2. Geologik, geomorfologik va litologik tuzilishi
Ta’riflanayotgan hududning geologiyasi, relefi va litologik tuzilish sharoitlari juda murakkab bo’lganligi sababli, ko’pgina omillarning yangidan o’zlashtirilgan sur tusli qo’ng’ir tuproqlarga bo’lgan ta’sirlari ham har xildir [17, 11, 12, 22, 18, 14

Hududlarning geologik tuzilishi bo’yicha tog’ tizimida shakllangan strukturadan tashkil topgan bo’lib, turli antiklinal buralmalardan vtog oldi vodiylariga xos bo’lgan zamonaviy to’rtlamchi jinslardan iborat.Burama strukturali tog’larning pastki qismidagi, tuproq qatlamlarida, odatda gips to’planish jarayonlari kuzatiladi [23, 11,30)
Tog’ tizmasining shimoliy qismida uncha katta bo’lmagan maydonlarda hozirgi allyuvial va allyuvial-prolyuvial terrasalarida joylashgan (2.2.1-rasm). 

Shunday qilib, Hududlarning geomorfologik va litologik sharoitlari quyidagi relef shakllari va tuproq hosil qiluvchi ona jinslarni rivojlanishiga olib kelgan:

1. Tog’ tizmasining tog’ oldi qiyali va nishabli balandliklari kam quvvatli delyuvial-prolyuvial yotqiziqlarda shakllangan bo’lib, kichik qatlamli sur tusli qo’ng’ir tuproqlardan tashkil topgan.

2. To’lqinsimon tekislangan, kichik nishabli yonbag’irli hududlaridagi delyuvial-prolyuvial, prolyuvial, prolvial-allyuvial yotqiziqlarda asosan yangidan o’zlashtirilgan, gipslashgan sur tusli qo’ng’ir tuproqlar tarqalgan.

3. Daryolarning qayrli va qayr usti I, II, III va IV terrasalarini o’z ichiga olgan, allyuvial va allyuvial-prolyuvial yotqiziqlardan tashkil topgan zamonaviy to’rtlamchi yotqiziqlar gidromorf va avtomorf tuproqlarning hosil bo’lishida ishtirok etadi. 


[image: image1]
2.2.1-rasm. Quyi Zarafshon Sur Tusli qo’ng’r tuproqlari kesmalarining  geomorfologik-litologik tuzilishi sxemasi.
1. Tik qiyali delyuvial yotqiziqlari.
2. Tog’ oldi nishabli hududlari delyuvial-prolyuvial yotqiziqlari.
3. Tog’ oldi to’lqinsimon tekisliklari prolyuvial yotqiziqlari.
4. Tog’ oldi tekisliklari prolyuvial-allyuvial yotqiziqlari.
5. Daryo terrasalari allyuvial yotqiziqlari.

2.3. Gidrogeologiyasi
Hozirgi kunda shirkat, fermer va dehqon xo’jaliklari tomonidan yangidan o’zlashtirilgan sur tusli qo’ng’ir tuproqlarda ekinlar hosildorligini yildan yilga ortib borishi bilan birga, bu yerlarning gidrogeologik-meliorativ sharoitlarining yomonlashib borishi turli muammolarni vujudga keltirmoqda. Shunday salbiy holatlar sifatida yangidan o’zlashtirilgan yerlarda sizot suvlar sathining tuproq yuzasiga yaqin joylashishi (1-3 m) va ularning bug’lanishi natijasida tuproqlarda ikkilamchi sho’rlanish jarayonlarining rivojlanishini ko’rsatish mumkin. 
Yangidan o’zlashtirilgan yerlarida bunday salbiy jarayonlar rivojlanishining asosiy sabablari quyidagilardan iborat: 

1) sug’orish ishlarining turli relef shakllaridagi (mezo va mikrorelef), nishabli tekisliklarda tizimsiz olib borilishi; 

2) tuproq hosil qiluvchi ona jinslarning (delyuvial-prolyuvial, prolyuvial va boshqalar) va ularda rivojlangan tuproqlar mexanik tarkiblarining turlicha bo’lishi; 

3) sur tusli qo’ng’ir gipslashgan tuproqlarning sho’rlanish jarayonlariga moyilligi; 

4) zovur va kollektor tarmoqlarining sizot suvlari oquvchanligini to’la ta’minlay olmasligi; 

5) belgilangan agrotexnik tadbirlarning talab darajasida bajarilmasligi va boshq.

2.4. O’simliklari
O’simliklar dunyosi yangi o’zlashtirilgan delyuvial, prolyuvial-allyuvial va prolyuvial tekisliklari hamda Daryosining qayrli va qayr usti terrasalariga qarab ma’lum qonuniyatlar asosida o’zgarib boradi. O’simlik turlarining birin-ketin almashinuvida, geomorfologik, litologik va tuproq hosil qiluvchi ona jins kabi omillarning masofada o’zgarishida inson faoliyati muhim rol o’ynaydi. 
O’rganilgan hududning tog’ oldi qiyaliklarida ekologik sharoit juda noqulay bo’lganligi uchun, asosan, kam quvvatli sur tusli qo’ng’ir gipslashgan tuproqlarda rivojlangan gipsofit va galofitlarga mansub bo’lgan o’simlik turlari uchraydi. 
Hududlarning kuchsiz nishabli va to’lqinsimon tekisliklari va yangidan o’zlashtirilgan yerlarida keng tarqalgan ashaddiy begona o’tlarga g’umay, salomalaykum, shamak (qorakurmak), itqo’noq turlari, tukli beshbarmoq, bo’ritaroq, ituzum, qo’ypechak, kakra, g’o’zatikan, bo’ztikan, erigeron va boshqalar misol bo’ladi. Dalalar orasida tarqalgan  sho’rxoklarda o’simliklar deyarli o’smaydi. Sho’rxoklar atrofidagi turli darajada sho’rlangan yerlardagina galofit o’simliklar uchraydi. Bu yerlarda asosan, bir yillik sho’raklar, qizil sho’ra, yonbag’irlab o’sadigan chala buta, qorabargo’t, sarsazan va sho’rasimonlar oilasiga mansub bo’lgan boshqa o’simliklar o’sadi. O’tloqi yerlarda qalin chimzorlar rivojlanadi. O’zlashtirilgan yerlari qumloq va qumli tepaliklarda saksovul, juzg’un, butasimon sho’raklar, quyonsuyak va shuvoqlar kabi turli o’simliklar o’sadi: Zarafshon daryosining I va II terrasalarida uchraydigan to’qayzorlar yoki to’qay o’simliklari o’ziga xos o’rin tutadi. To’qaylar daraxt, buta va o’tlardan tarkib topib, unda turongul, tol va jiyda kabi daraxtlarning tana va shoxlariga ko’p yillik ilonchirmovuq chirmashib o’sadi.

To’qaylardagi butazorlarda yulg’un-jing’il oqtikan va oqchinnigul o’sadi. Sho’rxoklarda yirik sho’ra o’simligi - qorabaroq ham uchraydi. Hozirgi vaqtda to’qaylarning bir qismi dehqonchilik uchun o’zlashtirilgan. Bu yerlarda paxta, bug’doy, jo’xori va boshqa ekinlar ekiladi. Sug’oriladigan maydonlarida sug’orish va tuproqqa ishlov berishning noto’g’ri tashkil etilishi natijasida tuproqlarda sho’rlanish jarayonlari kuchayib, ekinlarning hosildorligi kamayib bormokda. 

Kollektor-zovurlarning bo’ylarida yantoq, sho’ra, qamish kabi o’simliklarni ham uchratish mumkin. Daraxtlardan esa tut, turon jiydasi va tol uchraydi. Ariq va kanallarning bo’ylarida ajriq, qamish, yantoq, quypechak, oqbosh keng tarqalgan. Bu begona o’tlarning ko’pchiligini paxtazor, bug’doyzor, uzumzor va bog’larda ham uchratish mumkin. Yangidan o’zlashtirilgan dalalarida madaniy o’simliklardan paxta, bug’doy, beda, makkajo’xori va boshqalar yetishtiriladi.

Shunday qilib, o’rganilgan hududning barcha tuproq hosil qiluvchi omillari, shu jumladan o’simliklar turlarining xilma-xilligi ham, joylarda turli tuproq ayirmalarining rivojlanishiga bevosita ta’sir ko’rsatadi.

2.5. Inson faoliyati
Yuqorida ko’rsatilgan tuproq hosil qiluvchi omillar (iqlim, geomorfologiya, litologiya, gidrogeologiya, o’simliklar va boshqalar) V.V.Dokuchayev tomonidan ilk bor o’rganilgan bo’lib, tuproq qatlamlari va ular orasidagi bog’liqlik turli tabiiy sharoitlarda har xil tuproq turlarining rivojlanishini va ularni o’zgarishini asoslangan holda tushuntirib bergan.

Qishloq xo’jalik ishlab chiqarishida foydalanadigan sug’oriladigan tuproqlar tabiiy sharoitda rivojlanadigan tuproqlardan keskin farq qilishi qator tadqiqotlar asosida isbotlangan. 

Olimlarning fikriga ko’ra, inson faoliyati ta’sirida kechadigan tuproq hosil qiluvchi jarayonlar sug’oriladigan va o’zlashtirilmagan tuproqlarda quyidagi belgilari bilan ajralib turadi: gumusli va o’tuvchi gorizontlarning morfologik tuzilishi; ko’p qatlamli agroirrigatsion gorizontlarning hosil bo’lishi; hajm va solishtirma massalarining ortishi yoki kamayishi va tuproqlar mexanik tarkibining og’irlashishi; gumus, azot va singdirish kompleksi miqdorining ortishi; Al2O3 va Fe2O3 ning pastki gorizontlardan o’rta va yuqori qatlamlarga ko’chishi; slyuda, gidroslyuda va gidroslyuda-montmorillonit kabi qo’shma qatlamli tuzilmalarning illyuvial (V) gorizontda to’planishi; sug’oriladigan tuproqlar ostida sizot suvlari sathining ko’tarilishi va ikkilamchi sho’rlanish hamda gleylanish jarayonlarining rivojlanishi kuzatiladi.

Yangidan o’zlashtirilgan sur tusli qo’ng’ir tuproqlarda faqat agroirragitsion qatlamlarni yaratishda emas, balki sug’orishda agrotexnik qoidalarga to’la amal qilmaslik, dalalarda sizot suvlari  sathining yer yuzasiga yaqin ko’tarilishiga ham olib kelmoqda, ularning jadal bug’lanishi oqibatida sug’oriladigan tuproqlarda sho’rlanish jarayonlari kuchayib bormoqda. Shunday qilib, inson faoliyati ta’sirida yangidan o’zlashtirilgan sur tusli qo’ng’ir tuproqlarida bir tomondan ijobiy o’zgarishlar (agroirrigatsion qatlamning vujudga kelishi, oziqa elementlar bilan boyishi) kuzatilsa, ikkinchi tomondan ularda salbiy tuproq hosil bo’lish jarayonlari (sho’rlanish, gleylanish, ko’chish, zichlanish ) rivojlanmokda. 
III. BOB. SUR TUSLI QO”NG’IR TUPROQLARNING TURLARI
To’rtlamchi geologik alpik tog’ hosil bo’lish jarayonining ta’sirida Respublikamizning juda ko’p mintaqalarida, shu jumladan Zarafshon tog’ tizmasining g’arbida joylashgan Qoratog’ balandligidagi ohaktoshlar, qumtoshlar, slanetslar, granitlar va boshqa tog’ jinslarining yemirilishi natijasida tog’ oldi hududlarida elyuvial, delyuvial va prolyuvial yotqiziqlar shakllangan. Mazkur to’rtlamchi davr yotqiziqlari o’zlarining genezisi, geografiyasi, tuzilishi va tarkibi hamda tuproq paydo bo’lish jarayonlari ta’sirida turli tuproqlarni hosil qilishi bilan Zarafshon daryosi allyuvial jinslarida shakllangan tuproqlardan keskin farq qiladi. 

O’rganilgan tuproqlar  tog’ etaklarida joylashishi, elyuvial, delyuvial va prolyuvial yotqiziqlarda, siyrak o’simliklar ostida hamda yog’inlar tanqisligi va issiq harorat ta’sirida rivojlanishi shu mintaqaga xos va mos bo’lgan tuproqlar tipini, ya’ni sur tusli qo’ng’ir tuproqlarning shakllanishiga olib kelgan (3.1-rasm.). Sur tusli qo’ng’ir tuproqlar qoplami juda ham majmuali bo’lib, ularning orasida toshli, shag’alli, qumli, qumoqli, gipsli va gipssiz, kam, o’rtacha qatlamli va kam rivojlangan kabi tuproq ayirmalari juda ko’p uchraydi. Keyingi davrda, ya’ni XX asrning 60-70 yillarida sur tusli qo’ng’ir tuproqlar tarqalgan ko’p maydonlarning o’zlashtirilishi sizot suvlarining yer yuzasiga yaqin joylanishiga olib keldi. Natijada sug’oriladigan yerlarda ikkilamchi sho’rlanish jarayonlarining rivojlanishi boshlandi. Dastlabki avtomorf sur tusli qo’ng’ir tuproqlar paydo bo’lish jarayonlari gidromorf tuproq hosil bo’lish jarayonlariga o’zgara boshladi. 
Sur tusli qo’ng’ir tuproqlar, odatda, qumli cho’l va taqirli tuproqlar bilan bir xil (o’xshash) sharoitlarda rivojlansa ham ulardan keskin farqlanadi. Qayd qilingan tuproqlar tipidan (qumli cho’l va taqirli) farqli o’laroq, sur tusli qo’ng’ir tuproqlar ikki qatlamli ravshan ifodalangan genetik tuzilishga egadir. Uning yuqori qismi kam g’ovakli, och  rangli bo’lib, o’rta qismlari esa sur tusli qo’ng’ir, karbonatli va gipsli gorizontlardan tashkil topgan. 

Sur tusli qo’ng’ir tuproqlarni yangidan o’zlashtirilgan, yangidan sug’oriladigan va eskidan sug’oriladigan kabi guruhlarga ajratishda mamlakatimizda qabul qilingan tuproqlar tasnifiga ko’ra, ulardagi tuproq hosil qiluvchi jarayonlarning belgilari hamda sug’orilmaydigan tuproqlardan qoldiq alomatlarining (gipslashganlik, mexanik tarkibi, gumus miqdori va boshqalar) o’zgarishlari e’tiborga olindi. Sug’orish ishlarining 10-20 yil, 20-50 yil va 50-100 yil davomida tuproq hosil qiluvchi jarayonlarga bo’lgan ta’sirini bir-biridan ajratish maqsadida, Malikcho’lning sug’oriladigan tuproqlari tegishli ravishda yangidan o’zlashtirilgan, yangidan sug’oriladigan va eskidan sug’oriladigan sur tusli qo’ng’ir tuproqlarga bo’linib, tahlil etildi. 

3.1. Qo’riq (sug’orilmaydigan) sur tusli qo’ng’ir tuproqlar 

Bu tuproqlar O’zbekiston respublikasi cho’l mintaqasining asosiy avtomorf tuproqlar tipini tashkil qilib, o’rganilgan hududda Zarafshon tog’ tizmasini g’arbida joylashgan Qoratog’ tog’ining etaklari va Jizzax, Farg’ona vodiysida keng tarqalgan (3.1.-rasm).
Mamlakatimiz tuproqlar tasnifida [14 sur tusli qo’ng’ir tuproqlar tipi to’rtta tipchaga: yuvilgan sur tusli qo’ng’ir tuproqlar, tipik sur tusli qo’ng’ir tuproqlar; kam qatlamli sur tusli qo’ng’ir tuproqlar, yuqori darajada gipslashgan sur tusli qo’ng’ir tuproqlarga ajratilgan. 

O’rganilgan hududda sur tusli qo’ng’ir tuproqlarning kichik qatlamli va yuqori darajada gipslashgan tipchalari rivojlangan. Olib borilgan tadqiqotlarga qaraganda, yuqorida qayd etilgan ikki toifa sur tusli qo’ng’ir tuproqlar guruxlari joylarda birgalikda rivojlangan va tarqalgan bo’lib, ular kichik qatlamli, gipsli bo’lishlari bilan o’rta va kuchli toshli va shag’alli tuproqlar majmualari, birikmalarini tashkil etadi (3.1.-rasm).
Bu tuproqlarning maydoni S.P.Mixaylovning [12 hisob-kitobiga ko’ra 5727 gektarga yetadi yoki o’rganilgan hududning 17% ni tashkil qiladi, kichik qatlamli va yuqori darajada gipslashgan sur tusli qo’ng’ir tuproqlar genetik, diagnostik va geografik jihatdan yuqorida ko’rsatilgan sur tusli qo’ng’ir tuproqlarni boshqa tipchalaridan (tipik, yuvilgan) keskin farq qiladi. Shu bois muallif O’zbekiston respublikasi [14 va sobiq ittifoq tuproqlari tasnifida qabul qilingan sur tusli qo’ng’ir yuqori darajada gipslashgan tuproqlarni alohida tuproqlar tipiga, ya’ni «bozingen» deb nomlangan yaralmalar tipiga ajratishni taklif qiladi. Bu muammo, mamlakatimiz tuproqshunosligida nazariy va amaliy jihatdan o’ta dolzarb masalalardan ekanligini ko’rsatish bilan bir qatorda, biz o’z ishimizda o’rganilgan hudud tuproqlarining morfologiyasini, fizikaviy va kimyoviy xossa- hususiyatlarini tahlil qilishda gipsli, toshli kabi tushuncha va atamalardan foydalandik, chunki bu tushuncha va atamalar mamlakatmiz tuproqshunoslari orasida keng tarqalgan va amalda qo’llanilib kelinmoqda.


[image: image2.jpg]



3.1.1-rasm. Qiziltepa platosining delyuvial-prolyuvial yotqiziqlarida rivojlangan sur tusli qo’ng’ir kichik qatlamli, gipsli tuproqlarning umumiy ko’rinishi.
Sur tusli qo’ng’ir, kichik qatlamli, yuqori gipsli va kam rivojlangan tuproqlar Qiziltepa platosi va Qoratog’ tog’ining qiyali va nishabli joylarida, shuvoq va buyurg’un o’simliklar qoplami ostida, elyuvial va delyuvial toshli jinslarda rivojlangan. 

3.1.1-jadval
Qo’riq (sug’orilmaydigan) sur tusli qo’ng’ir tuproqlarning mexanik tarkibi. 

	Qatlam chuqurligi, sm
	Fraksiyalar miqdori % da, zarrachalar o’lchami, mm da

	
	>0,25
	0,25-0,1
	0,1-0,05
	0,05-0,01
	0,01-0,005
	0,005-0,001
	<0,001
	Fizik loy (<0,01 mm)

	1 AK – kesma

	0-8
	4,10
	5,81
	40,36
	25,88
	5,57
	8,05
	10,23
	23,85

	8-20
	3,63
	4,05
	30,93
	20,60
	8,40
	12,95
	19,08
	40,43

	30-50
	47,98
	12,50
	17,49
	10,38
	1,36
	1,55
	8,74
	11,65

	2 AK – kesma

	0-10
	7,07
	7,21
	32,01
	29,53
	7,03
	8,37
	8,78
	24,18

	10-20
	6,82
	3,40
	27,33
	23,79
	6,60
	13,55
	18,51
	38,66

	30-50
	39,18
	16,10
	28,26
	7,22
	0,44
	1,50
	7,30
	9,24


Yuqorida keltirilgan 3.1.1-jadvalda ta’riflanadigan tuproqlar mexanik tarkibi bo’yicha yengil, o’rta qumoqli va qumli. Gipslashgan sur tusli va qizg’ish qatlamlarda 0,01 mm. dan kichik zarrachalarning miqdori pastki va ustki qatlamlarga nisbatan 1-4 marotaba ko’proq bo’lib, tuproqning aynan o’rta qismida fizik loy fraksiyasining ko’payishini ko’rsatadi. 
Maksimal gigroskopik va umumiy nam sig’imi ham tuproqning ustki va gipsli qatlamida turli miqdorda qayd etiladi. Suv o’tkazuvchanlik qobiliyati 10 soat davomida 298,2 mm ni tashkil etadi. Tahlil etilayotgan tuproqlardagi tuz miqdori va tarkibi 3.1.3-jadvalda ko’rsatilgan. Ustki gorizonti sho’rlanmagan, quruq qoldiq miqdori 0,089% dan oshmaydi, tuzlar pastki gorizontlarga yuvilgan, pH-7,3-7,6 atrofida o’zgarib turadi. 8-20 va 30-50 sm li qatlamlarda aksincha, tuproqlar kuchli sho’rlangan va gipslanish jarayonlarning taraqqiy etganligini ko’rish mumkin (3.1.2-jadval.).

3.1.2-jadval
Qo’riq (sug’orilmaydigan) sur tusli qo’ng’ir tuproqlardagi 

tuzlar miqdori va tarkibi, (% hisobida).
	Chuqur lik,
sm
	Quruq
qoldiq,
%
	HCO3
	Cl
	SO
	Ca
	Mg
	Na
	CaSO4 2H2O
	pH

	1 AK – kesma
	

	0-8
	0,089
	0,019
	0,007
	0,033
	0,015
	0,002
	0,006
	0,246
	7,4

	8-20
	1,290
	0,012
	0,007
	0,840
	0,291
	0,022
	0,036
	68,89
	7,3

	30-50
	1,374
	0,011
	0,007
	0,855
	0,297
	0,027
	0,026
	58,38
	7,5

	2 AK – kesma
	

	0-10
	0,068
	0,024
	0,007
	0,011
	0,011
	0,002
	0,005
	0,204
	7,5

	10-20
	1,338
	0,011
	0,007
	0,841
	0,290
	0,025
	0,031
	66,36
	7,6

	30-50
	1,366
	0,012
	0,007
	0,885
	0,298
	0,028
	0,038
	56,82
	7,5


Gipsli qatlamdan yuqorigi gorizontda (Ak) quruq qoldiq va gipsning miqdori tegishli ravishda 1,290-1,374 va 66,36-68,89% ni tashkil qilib, o’rganilgan tuproqlarning aynan shu qismlarida tuz to’planish va gipslanish jarayonlarining kuchli darajada rivojlanganligini ko’rsatadi (3.1.3-jadval.). 
3.2. Yangidan o’zlashtirilgan sur tusli qo’ng’ir tuproqlar 

Bu tuproqlar yangidan o’zlashtirilgan hududlarining asosiy qismini egallaydi.
Geografik jihatdan yangidan o’zlashtirilgan sur tusli qo’ng’ir tuproqlar Qiziltepa platosi va Qoratog’ tog’ tizmasining janubida, Zarafshon daryosi III-terrasasining shimolida, sharqda Karmana tumani «O’zbekiston» shirkat xo’jaligi va g’arbda Qiziltepa tumani «Bo’ston» shirkat xo’jaligi orasida tarqalgan yerlarni egallaydi (3.1-rasm.).  

Bu yerlarning asosiy sug’orish manbai Navoiy nomli kanal hisoblanib, uning uzunligi 45 km atrofida. Kanal Tudako’l suv omborlaridan boshlanib, Karmana va Qiziltepa tumanlarining yangidan o’zlashtirilgan maydonlarini suv bilan ta’minlaydi. Navoiy viloyati qishloq va suv xo’jalik boshqarmasining ma’lumotlariga ko’ra, 1999-2000 yillari Malikcho’ldagi xo’jaliklar yerlarini sug’orish uchun 10895 m3/s. hajmida suv sarflangan. 

Yangidan o’zlashtirilgan sur tusli qo’ng’ir tuproqlarning ona jinsi delyuvial va prolyuvial yotqiziqlar bo’lib, ular kam qiyali, qiyali-to’lqinsimon va to’lqinsimon tekisliklarda tarqalgan (2.2.1 va 3.2.1-rasmlar).

Yangidan o’zlashtirilgan sur tusli qo’ng’ir tuproqlar Navoiy viloyatining yuqorida qayd etilgan tumanlarining (Karmana, Qiziltepa) asosiy ekinzorlarini tashkil qiladi. O’zlashtirilgan yerlarda paxta, bug’doy, beda, makkajo’xori va boshqa o’simliklar yetishtiriladi, uzumzor va olmazorlar ham barpo etilgan. 

3.2.1-rasm. Delyuvial va prolyuvial ona jinslarda rivojlangan yangidan 
              o’zlashtirilgan sur tusli qo’ng’ir tuproqlarning umumiy ko’rinishi.

Sug’orish ta’sirida, ta’riflanayotgan tuproqlarning morfologik tuzilishi, xususan AV1 gumusli, V2 o’tuvchi va gipsli gorizontlarining belgilari ancha o’zgargan. Buning misoli sifatida quyidagi tuproq kesmasining morfologik tuzilishini keltirish mumkin. 

Yangidan o’zlashtirilgan sur tusli qo’ng’ir tuproqlarda sug’orish, ishlov berish, o’g’itlash kabi agrotexnik chora-tadbirlarni qo’llash natijasida  ularning profilida aniq ko’rinishda haydalma va haydalma osti qatlam-

lari shakllangan. 

Sug’orish ta’sirida bu tuproqlar ostida sizot suvlarining sathi yer yuzasidan 2,0-3,0 m gacha ko’tariladi. Bu eng muhim antropogen omillardan hisoblanadi. 

Sizot suvlarining yer yuzasiga yaqinlashishi hamda ularning bahorgi, yozgi va kuzgi davrlarda bug’lanishi natijasida kuchli gipslashgan sur tusli qo’ng’ir tuproqlar sho’rlanish jarayoniga uchragan (3.2.2-rasm). 

3.2.2-rasm. Yangidan o’zlashtirilgan kuchli sho’rlangan sur tusli qo’ng’ir tuproqlar va undagi sho’rxokli dog’lar.

Yangidan o’zlashtirilgan sur tusli qo’ng’ir tuproqlarning asosiy fizikaviy, kimyoviy, agrokimyoviy xossalari,  tuzlar miqdori va tarkibi 3.2.1, 3.2.2, 3.2.3, 3.2.4 - jadvallarda ko’rsatilgan. 

Mexanik tarkibiga ko’ra tariflanayotgan tuproqlar yengil va o’rta qumoqli. Fizik loyning miqdori 34,15-38,32%, ni tashkil etgan holda, il zarrachalari (<0,001mm) ko’rsatkichlari ham tuproq kesmasida deyarli bir xil (15,75-18,82%) miqdorda uchraydi (3.2.1-jadval). 

Demak, bu tuproqlarda agroirrigatsion qatlamlarning hosil bo’lish jarayonining rivojlanishi hali sezilarli darajada bo’lmasada, ularda haydalma va haydalma osti qatlamlari aniq shakllangan.

3.2.1-jadval.

Yangidan o’zlashtirilgan sur tusli qo’ng’ir tuproqlarning mexanik tarkibi
	Chuqurlik, 
sm
	Fraksiyalar miqdori % da, o’lchami mm. da

	
	>0,25
	0,25-0,1
	0,1-0,05
	0,05-0,01
	0,01-0,005
	0,005-0,001
	<0,001
	Fizik loy (<0,01mm)

	7 AK – kesma

	0-30
	3,10
	4,12
	22,04
	32,42
	8,80
	13,77
	15,75
	38,32

	35-55
	5,83
	6,06
	26,18
	24,32
	8,22
	11,37
	18,02
	37,61

	90-120
	7,45
	8,18
	27,50
	22,72
	5,85
	11,00
	17,30
	34,15

	167-200
	9,13
	8,63
	20,67
	27,25
	5,75
	9,75
	18,82
	34,32

	8 AK – kesma

	0-30
	4,86
	3,96
	19,54
	32,80
	7,60
	12,52
	18,72
	38,84

	30-50
	5,0
	6,16
	25,61
	26,10
	6,42
	12,55
	18,16
	37,13

	90-120
	8,10
	7,90
	25,40
	23,20
	6,10
	11,10
	18,20
	35,40

	180-200
	8,72
	7,84
	22,70
	25,49
	5,78
	10,65
	18,82
	35,25

	11 AK – kesma

	0-30
	3,60
	4,30
	22,68
	31,84
	8,20
	13,80
	16,30
	38,30

	30-50
	4,76
	6,10
	24,22
	27,42
	7,33
	13,10
	17,07
	37,50

	50-80
	6,12
	7,22
	25,10
	25,54
	6,42
	12,30
	17,30
	36,02

	100-130
	7,85
	8,80
	20,60
	26,38
	6,30
	11,74
	18,20
	36,24

	31 AK – kesma

	0-20
	4,16
	7,40
	20,80
	30,56
	8,52
	12,80
	17,02
	37,62

	35-54
	5,52
	7,64
	22,12
	29,04
	7,70
	12,60
	16,10
	36,4

	54-70
	6,24
	7,27
	23,82
	30,62
	6,96
	10,14
	14,95
	32,05

	70-100
	7,60
	8,53
	22,92
	28,60
	7,10
	9,94
	15,36
	32,36


Yuqorida qayd qilinganidek, yangidan o’zlashtrilgan sur tusli qo’ng’ir tuproqlar nisbatan yaqin joylashgan sizot suvlarining asosan bug’lanishga sarf bo’lishi natijasida sho’rlanish jarayoniga chalingan. Uning ustki sho’rlanmagan gorizontlarida (3.2.2-jadval, 7 AK-kesma) quruq qoldiq miqdori 0-30 va 30-55 sm li qatlamlarida 0,113-0,073%, pastki 90-120 va 167-200 sm. li qatlamlarida 1,030-1,250% ni tashkil etadi. Ular bu ko’rsatkichlar bo’yicha yuqori qismida sho’rlanmagan bo’lsa, pastki gorizontlarida o’rtacha darajada sho’rlangan tuproqlar qatoriga kiradi. 11-AK kesma tuproq profili esa  o’rtacha  va  kuchli  (1,080-2,210%)  sho’rlangan 
tuproqlardan iborat (3.2.2-jadval.). 
Bu tuproqlar kesmasining pastki qatlamlarida suvda oson eruvchi kalsiyning miqdori 0,220-0,304% ni tashkil etgani holda, magniy va natriy ko’rsatkichlari ancha kam (3.2.2-jadval.). Gips (CaSO4•2N2O) ning eng yuqori miqdori ham pastki gorizontlarda to’plangan bo’lib, 90-120 va 167-200 sm li qatlamlarda 35,59-38,60% ni tashkil etadi. 

3.2.2-jadval.

Yangidan o’zlashtirilgan sur tusli qo’ng’ir tuproqlardagi tuzlar miqdori (%-hisobida)

	Chuqurlik, 
sm
	Quruq qoldiq
	HCO3
	Cl
	SO4 
	Ca
	Mg
	Na
	SaSO4•2H2O (gips)

	7 AK – kesma

	0-30
	0,113
	0,027
	0,007
	0,050
	0,019
	0,008
	0,002
	0,166

	30-55
	0,073
	0,028
	0,007
	0,018
	0,014
	0,002
	0,004
	0,132

	90-120
	1,030
	0,012
	0,010
	0,580
	0,229
	0,011
	0,005
	35,594

	167-200
	1,250
	0,014
	0,007
	0,786
	0,304
	0,017
	0,012
	38,605

	8 AK – kesma

	0-30
	0,321
	0,009
	0,031
	0,190
	0,050
	0,018
	0,023
	0,273

	30-50
	0,213
	0,022
	0,007
	0,128
	0,023
	0,016
	0,017
	0,197

	90-120
	1,171
	0,013
	0,007
	0,818
	0,291
	0,027
	0,015
	22,146

	180-200
	1,125
	0,013
	0,007
	0,817
	0,254
	0,017
	0,017
	20,911

	11 AK – kesma

	0-30
	1,080
	0,012
	0,014
	0,670
	0,252
	0,014
	0,018
	1,835

	30-48
	2,210
	0,029
	0,067
	1,365
	0,220
	0,080
	0,304
	1,750

	50-80
	1,280
	0,009
	0,049
	0,715
	0,195
	0,037
	0,083
	17,714

	100-130
	1,220
	0,012
	0,136
	0,555
	0,125
	0,037
	0,144
	21,812


3.2.3-jadvalda o’rganilgan tuproqlardagi gumus, azot, fosfor, kaliy va  SO2 karbonatlar miqdori keltirilgan. Yangidan o’zlashtirilgan sur tusli qo’ng’ir tuproqlarda gumus miqdori haydalma gorizontda 0,64-0,70% ga teng bo’lib, pastki qatlamlarda 0,10-0,29% gacha kamayadi. Azotning eng ko’p miqdori ham haydalma qatlamda kuzatiladi (0,063-0,070 %); S:N nisbati 5-7 atrofida, rH-7,2-7,8.

Bu o’zgarishlar qatoriga quyidagilarni ko’rsatish mumkin: 

1) haydalma (Ax) va haydalma osti (Axo) gorizontlarining hosil bo’lishi, ularo’rtacha qalinligining 50-60 sm gacha yetishi;  2) bu tuproqlarda ham yangidan va eskidan sug’oriladigan tuproqlarga xos va mos bo’lgan agroirrigatsion gorizontlarning rivojlanishi, tabiiy sur tusli qo’ng’ir tuproqlarga nisbatan shakllanish darajasi, dastlabki antropogen tuproq paydo bo’lish bosqichida kechishi; 3) sizot suvlarining tuproqlarning ustki qatlamlariga yaqinlashishi va bug’lanishi tufayli, sho’rlanish jarayonlarining boshlanishi, tuzlarining ko’p holatlarda yuqori gorizontlarda to’planishi.
3.3. Yangidan sug’oriladigan sur tusli qo’ng’ir tuproqlar 

Bu tuproqlar delyuvial-prolyuvial, prolyuvial to’lkinsimon va nishabli tekisliklarida rivojlangan asosiy tuproqlar guruhiga kiradi. 
Yangidan sug’oriladigan sur tusli qo’ng’ir tuproqlar delyuvial-prolyuvial va prolyuvial yotqiziqlarda rivojlangan bo’lib, bu jinslar tuproqlarning pastki qismida tosh-shag’allar va qumoqlar bilan qattiq zichlangan va aralashgan holda uchrab, ularning ustida gipslashgan qatlam shakllangan. Odatda gipslashgan qatlam 50-80 sm chuqurlikdan 150-240 sm gacha yetadi.

Yangidan sug’oriladigan sur tusli qo’ng’ir tuproqlarga xos bo’lgan xossa va xususiyatlarning laboratoriya tahlili natijalari 3.3.1, 3.3.2, jadvallarda keltirilgan. 

Mazkur tuproqlarning mexanik tarkibi yengil, o’rta va og’ir qumoqli, ayrim kesmalarda, tuproq profilining  pastki qismida ularning tarkibida qumloqli va loyli og’ir qumoqli qatlamlar kuzatiladi (3.3.1-jadval).

3.3.1-jadval.

Yangidan sug’oriladigan sur tusli qo’ng’ir tuproqlarning mexanik tarkibi 

	Chuqurlik,

sm
	Fraksiyalar miqdori % da, zarrachalar o’lchami mm. da

	
	> 0,25
	0,25-0,1
	0,1-0,05
	0,05-0,01
	0,01-
0,001
	0,005-0,001
	<0,001
	Fizik loy
(<0,01 mm)

	12 AK – kesma

	0-26
	1,5
	28,0
	31,1
	9,2
	12,1
	10,0
	8,1
	30,2

	26-50
	1,2
	34,7
	24,2
	5,5
	13,5
	6,1
	14,8
	34,4

	50-88
	1,3
	23,1
	25,0
	7,10
	15,6
	8,5
	19,4
	43,5

	110-140
	7,0
	22,5
	23,4
	8,2
	15,4
	8,1
	15,4
	38,9

	20 AK – kesma

	0-26
	1,6
	27,4
	29,0
	7,5
	14,9
	9,0
	10,6
	34,5

	25-50
	1,8
	26,6
	27,0
	9,0
	14,6
	10,1
	10,9
	35,6

	90-120
	5,4
	21,2
	23,3
	9,2
	13,7
	8,5
	18,7
	40,9

	130-150
	44,5
	25,8
	10,8
	4,5
	4,1
	4,0
	6,3
	14,4

	21 AK – kesma

	0-30
	2,6
	14,1
	34,0
	7,2
	19,7
	10,4
	12,0
	42,1

	30-48
	4,0
	13,2
	30,2
	6,2
	19,7
	10,4
	16,3
	46,4

	60-90
	2,3
	14,3
	31,0
	7,3
	17,8
	8,1
	19,2
	45,1

	100-130
	2,6
	13,0
	30,0
	6,4
	19,2
	10,7
	18,1
	48,2


Mexanik elementlar tarkibida 0,25-0,1 va 0,1-0,05 mm. li fraksiyalar asosiy o’rinni egallaydi, fizik loyning (<0,01 mm) miqdori 30-48% ni tashkil qiladi. Mazkur ko’rsatkichlar bo’yicha, tavsiflanayotgan tuproqlar qo’riq  va yangidan o’zlashtirilgan sur tusli qo’ng’ir tuproqlardan farq qiladi. 

3.3.2-jadvalda turli darajada sho’rlangan va gipslashgan sur tusli qo’ng’ir tuproqlar ayirmalari keltirilgan bo’lib, ulardagi chuqur sho’rxoksimon ayirmalarda quruq qoldiq va gipslarning eng ko’p miqdori pastki gorizontlarda to’plangan bo’lsa, sho’rxokli, o’rta va kuchli sho’rlangan  ayirmalarda bu ko’rsatgichlar tuproq profili bo’yicha deyarli bir xil, yuqori miqdor ko’rsatgichlarda kuzatiladi.

3.3.2-jadval
 Yangidan sug’oriladigan sur tusli qo’ng’ir tuproqlardagi tuzlar miqdori,

 (%.hisobida)

	Chuqurlik, 
sm
	Quruq qoldiq
	HCO3
	Cl
	SO4
	Ca
	Mg
	Na
	SaSO4•2H2O (gips)

	12 AK – kesma. Sho’rlanmagan.

	0-26
	0,135
	0,046
	0,003
	0,033
	0,012
	0,004
	0,007
	1,65

	26-50
	0,097
	0,042
	0,004
	0,016
	0,010
	0,002
	0,007
	2,15

	50-88
	0,175
	0,044
	0,016
	0,020
	0,010
	0,031
	0,021
	4,40

	110-140
	1,219
	0,027
	0,086
	0,537
	0,132
	0,027
	0,106
	11,29

	20 AK – kesma. O’rta sho’rlangan.

	0-26
	1,433
	0,003
	0,152
	0,845
	0,276
	0,032
	0,125
	1,18

	26-50
	1,141
	0,012
	0,042
	0,753
	0,290
	0,017
	0,027
	2,62

	90-120
	1,000
	0,024
	0,077
	0,678
	0,075
	0,027
	0,119
	3,44

	130-150
	1,116
	0,013
	0,016
	0,761
	0,300
	0,012
	0,014
	6,58

	21 AK – kesma. Kuchli sho’rlangan.

	0-30
	1,542
	0,003
	0,152
	0,845
	0,276
	0,032
	0,125
	1,79

	30-48
	1,726
	0,009
	0,270
	0,861
	0,124
	0,028
	0,396
	2,94

	60-90
	1,820
	0,007
	0,272
	0,941
	0,125
	0,027
	0,435
	5,87

	100-130
	1,350
	0,013
	0,114
	0,836
	0,246
	0,146
	0,110
	12,53


 O’rganilgan tuproqlarda oson eriydigan tuzlarning miqdori turlicha bo’lib, ularning ko’rsatkichlari o’rtacha va kuchli sho’rlangan guruhlarda ortib boradi (3.3.2-jadval). O’rganilgan tuproqlardagi sho’rlanish - xloridli-sulfatli, magniyli-natriylidir. 

 Demak, sug’orish muddati davomiyligi ta’sirida yangidan sug’oriladigan sur tusli qo’ng’ir tuproqlarda sug’orilmaydigan va yangidan o’zlashtirilgan sur tusli qo’ng’ir tuproqlarga nisbatan tuproq hosil bo’lish jarayonlari keskin o’zgaradi. Bu o’zgarishlar quyidagilaridan iborat: 1) Ax va Axo gorizontlarning morfologik tuzilishida sur tusli qo’ng’ir ranglar o’rniga kulrang, sur rangli, zichlangan, kesakli-changli va g’ovakli belgilar rivojlanib, mexanik tarkibi biroz og’irlashadi; 2) Ax qatlamning yuqori qismida, yer yuzasiga yaqin ko’tarilgan sizot suvlarining (2-3 m) bug’lanishi natijasida kuchsiz va o’rtacha sho’rlangan dog’lar hosil bo’ladi, quruq qoldiq, xlor va sulfat ionlarining mikdorlari ortadi, gipslashgan qatlamning qalinligi kamayadi, 3) sug’orma dehqonchilik davrining ortishi ta’sirida tuproqlarning singdirish kompleksida Sa++ ning mikdor jixatidan ko’payishi va Mg++ ning esa kamayishi kuzatiladi. 
3.4. Eskidan sug’oriladigan sur tusli qo’ng’ir tuproqlar
O’rganilgan hududda eskidan sug’oriladigan sur tusli qo’ng’ir tuproqlar Karmana, Tinchlik, Do’rman aholi turar joylarining g’arb tomonida hamda Qiziltepa tumani «Bo’ston» shirkat xo’jaligining shimoliy-sharqiy qismida prolyuvial-allyuvial yotqiziqlarida tarqalgan. 

Eskidan sug’oriladigan sur tusli qo’ng’ir tuproqlarning mexanik tarkibi o’rta, og’ir qumoqlar va loylardan iborat bo’lib, quyi qismi toshli, shag’alli va qumli jinslardan tashkil topgan. Bu tuproqlar  to’lqinsimon tekisliklarining eng pastqam qismlarida joylashganligi sababli, ular ko’p yillar davomida sug’orma dehqonchilikda foydalaniladi. Qadimda bu tuproqlar rivojlangan maydonlar Zarafshon daryosi suvlari bilan sug’orilib, asosiy sug’orish shaxobchalari Duldul va Yangiariqlar hisoblangan. Hozirgi kunlarda eskidan sug’oriladigan sur tusli qo’ng’ir tuproqlar asosan Navoiy nomli kanal suvlari bilan sug’orilsada, Duldul va Yangiariqlar ham sug’orish shaxobchalari sifatida o’z ahamiyatini saqlab qolgan. 

Tavsiflanayotgan tuproq o’zining morfologik tuzilishi, fizikaviy, kimyoviy va agrokimyoviy xossa va xususiyatlari hamda tuz to’planish jarayonlari bilan yangidan o’zlashtirilgan va yangidan sug’oriladigan sur tusli qo’ng’ir tuproqlardan keskin farqlanadi. Bu farq bir tomondan sug’orish muddatining qadimiyligi bilan bog’liq bo’lsa, ikkinchi tomondan sizot suvlari sathining tuproq qatlamlariga yakin joylashishi va sho’rlanish jarayonlarining jadallashishi bilan asoslanadi. Tuproq paydo bo’lish sharoitlarining shu yo’sinda o’zgarishini tuproq kesmasining tuzilishi hamda 3.4.1, 3.4.2, -jadvallar ma’lumotlari bilan asoslash mumkin. 

Mazkur tuproqlarda fizik loyning miqdori tuproq profilida 35-68%ni tashkil etadi. Yangidan o’zlashtirilgan va yangidan sug’oriladigan sur tusli tuproqlarga nisbatan mexanik tarkibining og’irligi ko’zga aniq tashlanadi. Tuproq mexanik tarkibining og’irlashishi ko’p yillar davomida sug’orish suvlari tarkibidagi mayda zarrachalarning tuproq profilida to’planishi bilan bog’liqdir [132, 133, 125, 14].

3.4.1-jadval.

Eskidan sug’oriladigan sur tusli qo’ng’ir tuproqlarning mexanik tarkibi,

( % hisobida)
	Chuqurlik, 
sm
	Fraksiyalar miqdori % da, zarrachalar o’lchami mm. da
	Fizik loy (<0,01mm)

	
	>0,25
	0,25-0,1
	0,1-0,05
	0,05-0,01
	0,01-0,005
	0,005-0,001
	<0,001
	

	27 AK – kesma

	0-30
	0,50
	0,84
	4,30
	34,57
	14,89
	24,70
	20,20
	59,79

	30-60
	0,38
	0,70
	5,35
	32,31
	19,20
	22,30
	19,76
	61,26

	60-90
	0,43
	0,74
	4,30
	26,05
	17,28
	29,35
	21,85
	68,42

	100-130
	0,30
	3,02
	14,16
	47,20
	8,80
	13,16
	13,36
	35,32

	33 AK – kesma

	0-32
	Yo’q
	1,10
	12,17
	43,45
	12,00
	18,30
	12,98
	43,28

	32-50
	Yo’q
	0,60
	12,22
	48,48
	12,96
	14,26
	11,66
	38,88

	50-90
	Yo’q
	0,50
	10,54
	36,34
	15,42
	22,48
	14,72
	52,62

	90-135
	Yo’q
	0,60
	9,00
	34,34
	13,90
	24,72
	17,44
	56,06


Eskidan sug’oriladigan sur tusli qo’ng’ir tuproqlar tarqalgan hududlarning asosiy maydonlarida sho’rlanmagan va kuchsiz sho’rlangan tuproqlar rivojlangan, ayrim joylarda esa (dalalarning chetlarida) o’rtacha va kuchli sho’rlangan tuproqlar ham uchraydi (3.4.2-jadval).

3.4.2-jadval
Eskidan sug’oriladigan sur tusli qo’ng’ir tuproqlardagi tuzlar miqdori, 
(% hisobida)
	Chuqurlik, 
Sm
	Quruq qoldiq
	HCO3-
	Cl-
	SO4- -
	Ca++
	Mg++
	Na+
	SaSO4•2H2O (gips)

	32 AK – kesma. Sho’rlanmagan.

	0-30
	0,102
	0,038
	0,003
	0,019
	0,011
	0,005
	0,008
	0,130

	30-48
	0,106
	0,034
	0,009
	0,029
	0,009
	0,005
	0,010
	0,210

	50-80
	0,108
	0,038
	0,005
	0,030
	0,009
	0,006
	0,010
	0,300

	165-185
	0,110
	0,040
	0,005
	0,022
	0,008
	0,005
	0,010
	0,870

	27 AK – kesma. O’rtacha sho’rlangan.

	0-30
	1,374
	0,015
	0,231
	0,597
	0,062
	0,030
	0,313
	0,16

	30-60
	2,324
	0,027
	0,311
	1,017
	0,252
	0,044
	0,317
	0,20

	60-90
	1,120
	0,025
	0,035
	0,625
	0,160
	0,027
	0,094
	0,29

	100-130
	0,690
	0,013
	0,084
	0,242
	0,050
	0,020
	0,128
	0,31

	33 AK – kesma. Kuchli sho’rlangan.

	0-32
	2,729
	0,015
	0,655
	1,180
	0,211
	0,097
	0,571
	1,02

	32-50
	3,598
	0,027
	0,844
	1,439
	0,276
	0,086
	0,767
	1,08

	50-90
	0,199
	0,017
	0,065
	0,054
	0,030
	0,013
	0,020
	2,76

	90-135
	0,165
	0,020
	0,050
	0,046
	0,020
	0,008
	0,021
	2,16


  Sho’rlanmagan va kam sho’rlangan tuproqlar guruhida quruq qoldiq (0,102-0,110%), oson eruvchan tuzlar (NaCl, Na2SO4, MgSO4) va gipsning (0,13-0,30%) mikdorlari juda kam. Eskidan sug’oriladigan o’rtacha sho’rlangan ayirmalarda, aksincha quruq qoldiqning miqdori 1,120-2,324% ni, kuchli sho’rlangan ayirmalarida esa 2,729-3,598% ni tashkil etadi. Qo’yi gorizontlarda tuzlar miqdori 0,165-0,199%% gacha kamayadi. Xlor va sulfat ionlarining mikdorlari 0-32 sm chuqurlikda mos ravishda 0,655 va 1,180% ko’rsatkichlarida qayd etiladi. Eskidan sug’oriladigan sur tusli qo’ng’ir tuproqlarda suvda oson eriydigan tuzlar (xlor, sulfat ionlari va Na+, Mg++ kationlarining birikmalari) miqdorlarining ko’payishi yer yuzasiga yaqin joylashgan yer osti sizot suvlarining bug’lanishi natijasida 
sodir bo’ladi. 

Kuzgi va qishki sho’r yuvish va bahorgi yog’ingarchilik ta’sirida tuproqning yuza va o’rta qatlamidagi tuzlarning yuvilib quyi gorizontlarda to’planishi 3.4.2-jadval ma’lumotlaridan ko’rinib turibdi.

Yaxshi yuvilmagan, sho’rlangan sur tusli qo’ng’ir tuproqlarda, iqlimning quruq va issiq bo’lishi va tuproq kapillyarlari orqali ko’tarilgan minerallashgan sizot suvlarining bug’lanishi natijasida tuproqlarning yuza va o’rta qatlamlarida yana mavsumiy tuz tuplanish jarayonlari kuzatiladi. Kuzgi va qishki fasllarda sho’rlangan tuproqlar takroriy yuviladi. Tuproqning yuza va o’rta qatlamida to’plangan oson eruvchan xloridli va sulfatli tuzlarning bir qismi erib tuproq profilidan chiqib ketadi, ammo CaSO4 suvda qiyin eriydigan tuz bo’lganligi sababli, uning ma’lum miqdori tuproqning pastki gorizontlarida saqlanib qoladi. Bu jarayonlarning yildan-yilga davom etishi hamda sizot suvlari oquvchanligining sustligi sababli, kuchli sho’rlangan tuproqlarning 50 sm qatlamining pastida joylashgan gorizontlarda gips sho’rlanmagan tuproqlardagiga nisbatan ko’proq to’planadi (3.4.2-jadval; 33 AK-kesma). 

Tadqiqot natijalariga qaraganda, eskidan sug’oriladigan sur tusli qo’ng’ir tuproqlarning genetik gorizontlarida gumus,azot, fosfor, kaliy va boshqa oziq elementlari miqdorlarining o’zgarishi, inson faoliyati bilan chambarchas bog’liqdir. Og’ir mexanik tarkib, ko’p yillar sug’orish va inson faoliyati natijasida bu tuproqlarda gumus va azotning miqdori yuqorida ko’rsatilgan boshqa sur tusli qo’ng’ir tuproqlarga nisbatan yuqori ko’rsatkichlarga ega.

Shunday qilib, eskidan sug’oriladigan sur tusli qo’ng’ir tuproqlari, aynan shu hududda tarqalgan boshqa tuproq guruhlaridan quyidagi morfogenetik belgilari, xossalari va xususiyatlari bilan farqlanadi: 
1) (Ax) va (Axo) gorizontlarining pastki qismlarida agroirrigatsion qatlamlarning rivojlanishi;

2) mexanik tarkibi bo’yicha og’ir qumoqli va loyli fraksiyalardan tashkil topganligi;

3) sho’rlanish jarayonlarining sustligi, tuproq profilida asosan oson  eruvchan tuzlardan NaCl, NaSO4 va MgSO4 larning, ayrim hollarda tuproqning chuqur qatlamlarida CaSO4 ning uchrashi; 

4) eskidan sug’oriladigan sur tusli qo’ng’ir tuproqlar, yangidan o’zlashtirilgan va yangidan sug’oriladigan tuproqlarga nisbatan gumus va azot moddalariga boy bo’lib, ularning miqdorlari tegishli ravishda (Ax) va (Axo) qatlamlarida 0,944; 0,056 va 0,843 va 0,053 % ni tashkil qiladi;

5) harakatchan fosfor va kaliy miqdorlari turlicha, CaCO3 ning ko’rsatkichlari tuproq gorizontlarida deyarli bir xil (9,68-11,02 %), pH-7,2-7,4; 

6) singdirilgan kationlar ichida Sa++ ning yaqqol ustunlikka ega bo’lishi.

3.5. Eskidan sug’oriladigan o’tloqi-allyuvial tuproqlar
Bu tuproqlar guruhi gidromorf tuproq paydo bo’lish jarayonlari va inson faoliyati ta’sirida shakllangan Shu sababli eskidan sug’oriladigan o’tloqi-allyuvial tuproqlar o’zlarining evolyutsion bosqichlarida juda murakkab tuproq hosil bo’lish jarayonlari ta’sirida rivojlanib, o’ziga xos xususiyatlarga egadir. 
O’rganilgan tuproqlar asosan Zarafshon daryosining qayirli va qayr usti terrasalarida tarqalgan (2.2.1 va 3.1-rasmlar). Daryoga yondosh bo’lgan hududlarda juda kichik maydonlarda allyuvial-botqoq, o’tloqi-botqoq, botqoq-o’tloqi va o’tloqi tuproqlar rivojlangan. Hozirgi davr eskidan sug’oriladigan o’tloqi-allyuvial tuproqlari bevosita ko’p asrlar davomida inson faoliyati ta’sirida (zah qochirish, ishlov berish, sug’orish va boshqalar) o’zgargan, ularning rivojlanishida yer osti sizot suvlari muhim rol o’ynaydi. Sizot suvlari, 1,0-2,0 m. chuqurlikda joylashgan bo’lib, botqoqlashish va o’tloqlanish jarayonlariga mansub alomatlarni–gleylanish, oksidlanish-qaytarilish va sho’rlanish, elementar tuproq paydo bo’lish jarayonlarini rivojlantirishga olib keladi.

Hududida eskidan sug’oriladigan o’tloqi-allyuvial tuproqlar asosan Hazora, Yangiravot, Bo’ston, Qumariq, Toshrabot, Qaxramon va Do’rmon qishloqlari oralig’ida va ular atrofidagi yerlarda tarqalgan. Umumiy maydoni 2452 ga ni tashkil etadi. Zarafshon daryosiga yaqin joylashgan yerlarni egallagani sababli hududidagi bu tuproqlardan  ko’p asrlar davomida sug’orma dehqonchilikda foydalanilib kelinadi.

Sizot suvlari shu gorizontning quyi qismida joylashgan. Yuqorida ko’rib chiqilgan eskidan sug’oriladigan o’tloqi-allyuvial tuproqlarning morfologik-genetik tuzilishlarini umumlashtirgan holda, ularga xos bo’lgan quyidagi asosiy belgilarni va alomatlarni ko’rsatish mumkin: 

1) (Ax) va (Axo) gorizontlar qoramtir, kulrang ko’rinishda aniq ifodalangan; 

2) o’tuvchi gorizont (AV) ikki agroirrigatsion qatlamlardan iborat bo’lib, pastki qismi gleylanish jarayoniga chalingan;

3) sizot suvi tuproqning yuqori qatlamlariga yakin joylashganligi (180 sm) sababli, tuproq paydo bo’lish jarayonini o’tloqlanish tomonga o’zgarishida muhim rol uynaydi.

Olingan ma’lumotlarga qaraganda, eskidan sug’oriladigan o’tloqi-allyuvial tuproqlarning mexanik tarkibi o’rta, og’ir qumoqli va yengil loylardan iborat bo’lib, ularning tuproq profilida tarqalishida ma’lum qonuniyat kuzatiladi (3.5.1-jadval). 


Fizik loy zarrachalari (<0,01mm) haydalma va haydalma  osti qatlamlarida 46,5-51,6% ni tashkil etgani holda, quyi gorizontlarda uning miqdori 21,5-23,9% atrofida kuzatiladi. O’rganilgan tuproqlarning haydalma osti qatlamlarida mexanik tarkibning og’irlashib borishi kuzatiladi. Bu jarayonning rivojlanishi, sug’orish suvlari tarkibidagi muallaq zarrachalar mavsumiy yangilanib va ko’payib turishi bilan bog’liqdir.


3.5.1-jadval
Eskidan sug’oriladigan o’tloqi – allyuvial tuproqlarning 
mexanik tarkibi
	Chuqurlik, sm
	Fraksiyalar miqdori % da, zarrachalar o’lchami mm.da.

	
	>0,25
	0,25-0,1
	0,1-0,05
	0,05-0,01
	0,01-0,005
	0,005-0,001
	<0,001
	Fizik loy (<0,01mm)

	22 AK-kesma

	0-30
	0,1
	0,1
	26,7
	24,1
	16,0
	24,0
	9,0
	49,0

	30-50
	0,1
	0,1
	12,6
	38,7
	13,20
	30,3
	8,1
	51,6

	70-100
	1,2
	0,1
	25,1
	33,9
	8,40
	24,9
	6,4
	39,7

	120-150
	0,3
	0,1
	29,0
	49,1
	2,4
	13,1
	6,0
	21,5

	25 AK–kesma

	0-25
	0,1
	0,3
	32,0
	29,1
	9,1
	20,1
	9,3
	38,5

	35-55
	0,1
	0,4
	18,0
	31,0
	8,7
	28,0
	9,8
	43,5

	80-110
	0,1
	0,7
	36,2
	20,4
	8,1
	26,4
	8,2
	42,7

	140-170
	0,7
	0,6
	52,9
	21,9
	2,7
	14,2
	7,0
	23,9

	26 AK-kesma

	0-25
	1,5
	0,3
	21,7
	40,4
	10,2
	17,6
	8,3
	36,1

	35-50
	0,8
	0,1
	12,6
	40,2
	15,3
	21,0
	10,0
	46,3

	60-85
	0,9
	0,1
	0,1
	34,2
	23,2
	29,3
	12,3
	64,8

	90-120
	3,4
	0,2
	6,1
	45,6
	16,3
	20,4
	8,0
	44,7

	150-170
	9,2
	0,2
	35,5
	34,2
	9,5
	6,2
	5,2
	20,9


Ayrim tuproq kesmalarining agroirrigatsion qatlamida fizik loy zarrachalarning (<0,01 mm) (3.5.1-jadval, 26-AK-kesma) 64,80% gacha ko’payishi hamda ularning tuproq profilining pastki qatlamlarida 17,9-23,90% ga qadar kamayishi allyuvial yotqiziqlarning tabiiy tarqalish va to’planish jarayonlariga bog’liqligini namoyon qiladi. Shuningdek, tavsiflanayotgan tuproqning mexanik tarkibi, yangidan sug’oriladigan va eskidan sug’oriladigan sur tusli qo’ng’ir tuproqlarga nisbatan ko’proq o’rta va og’ir qumoqlardan tashkil topganligini ko’rsatadi. Shunday qilib, Malikcho’l tuproqlarining mexanik tarkibi ularning turli geomorfologik-litologik sharoitda hosil bo’lganligini ko’rsatadi va ulardan dehqonchilikda foydalanish uchun o’ziga xos agrotexnikaviy tadbirlarni qo’llashni talab etadi.

Eskidan sug’oriladigan o’tloqi–allyuvial tuproqlardagi tuzlar miqdori va tarkibi 3.5.2-jadvalda keltirilgan.

3.5.2-jadval
Eskidan sug’oriladigan o’tloqi–allyuvial tuproqlardagi tuzlar miqdori va  tarkibi, (% hisobida).

	Chuqurlik, 
sm
	Quruq qoldiq
	NSO3
	Sl
	SO4
	Sa
	Mg
	Na
	SaSO4•2H2O (gips)

	22 AK–kesma. Kam sho’rlangan.

	0-30
	1,540
	0,030
	0,357
	0,533
	0,105
	0,064
	0,256
	0,22

	30-50
	1,860
	0,024
	0,227
	0,893
	0,160
	0,046
	0,312
	0,49

	70-100
	0,800
	0,021
	0,091
	0,372
	0,090
	0,030
	0,085
	0,47

	120-150
	0,450
	0,021
	0,056
	0,208
	0,045
	0,018
	0,057
	0,55

	25 AK–kesma

	0-25
	2,851
	0,018
	0,415
	1,364
	0,245
	0,107
	0,471
	0,19

	35-55
	2,050
	0,018
	0,178
	1,045
	0,245
	0,067
	0,214
	0,22

	80-110
	1,125
	0,018
	0,063
	0,627
	0,125
	0,040
	0,128
	0,50

	140-170
	0,645
	0,024
	0,049
	0,345
	0,060
	0,030
	0,080
	0,13


Bu tuproqlarda sizot suvlarining sathi yer yuzasiga yaqin (1,5-2,5 m) joylashishiga qaramasdan, ularda sho’rlanish jarayonlari nisbatan kam rivojlangan. Tuproqlarda sho’rlanish jarayonlarining ayrim joylarda sust rivojlanishi sizot suvlarining oquvchanligining yetarlicha ta’minlanishi bilan bevosita bog’liqdir. Chunki, bu tuproqlarning pastki gorizontlarida quruq qoldiq va SI-ionining miqdori yuqori va o’rta qatlamlarga nisbatan 2,4-7,2 marta kamdir. Agar quruq qoldiqning miqdori 0-50 sm qatlamda 1,540-2,851% bo’lsa, pastki gorizontlarda uning miqdori 0,450-0,645% ni tashkil qiladi. Eskidan sug’oriladigan o’tloqi-allyuvial tuproqlarning ostida joylashgan sizot suvlarning bir tomondan oquvchanligining ta’minlanganligi, ikkinchi tomondan, qish-bahorgi yog’ingarchilik va sho’r yuvishlar ta’sirida tuproqning yuza va o’rta qatlamlaridagi tuzlarning pastga qarab yuvilib turishi sababli sho’rlanish jarayonlari davriy ko’rinishni ifoda etadi. 

3.6. Sho’rxoklar
Sho’rxoklar  yangidan va eskidan o’zlashtirilgan yerlarida tarqalgan. Ularning maydonlari kichik, o’rta va katta, mavsumiy va doimiy dog’simon ko’rinishlarda bo’lib, yangidan o’zlashtirilgan, yangidan va eskidan sug’oriladigan sur tusli qo’ng’ir va o’tloqi allyuvial tuproqlar rivojlangan hududlardagi turli geomorfologik, litologik, gidrogeologik va antropogen sharoitlarda har xil shakllarda uchraydi. bu tabiiy–antropogen sharoitlar turlicha bo’lsada, asosiy maydonlarda sizot suvlari sathining tuproq yuzasidan 1,0-2,0 m. chuqurlikda joylashganligi sho’rxoklarning shakllanishida asosiy omillardan hisoblanadi. Shuning uchun sho’rxoklar inson faoliyati ta’sirida delyuvial-prolyuvial, prolyuvial, prolyuvial-allyuvial va allyuvial jinslarida hamda tekislangan tog’ yon bag’irlarida va to’lqinsimon mezo- va mikrorelef shakllaridagi, sug’oriladigan yerlarda hosil bo’lishi kuzatiladi. Odatda, Navoiy nomli kanal atrofidagi yangidan o’zlashtirilgan tuproqlarda sho’rlanish jaryonlari deyarli kuzatilmaydi. Kanaldan uzoqlashgan sari tuproqlarda va sizot suvlarida sho’rlanish jarayonlari ortib boradi va sug’oriladigan dalalarning chetlarida dog’simon sho’rxoklar paydo bo’ladi. Morfologik tuzilishi, fizikaviy va kimyoviy xossalari bo’yicha sho’rxoklar boshqa tuproqlardan keskin farq qiladi. 

1) yangidan o’zlashtirilgan sur tusli qo’ng’ir tuproqlarga xos bo’lgan haydalma va haydalma osti qatlamlarning saqlanib qolishi; 2) yuqori va o’rta gorizontlarda eruvchan tuzlarning to’planishi va gipslanish jarayonlarining rivojlanishi; 3) sizot suvlarining yer yuzasiga yaqin joylashishi (100-200 sm); 4) tuproqlarning 0-4 sm qatlamida oson eruvchan tuzlarning to’planishi; 5) tuproq kesmasining quyi qatlamlarida dastlabki oksidlanish-qaytarilishi jarayonlarining rivojlanishi.

Sho’rxoklar mexanik tarkibi bo’yicha yengil, o’rta, og’ir qumoqli va loyli bo’lishi mumkin (3.6.1 jadval). 

Sho’rxoklarda fizik loyning (<0,01 mm) miqdori haydalma qatlamda 37,4-44,3% ga teng bo’lib, ular mexanik tarkibi bo’yicha o’rta qumoqli guruhga mansubdir. Tuproq kesmasining o’rta va pastki gorizontlarida loyli fraksiyalarning miqdori 58,7-61,1% gacha ortadi va bu holat tuproqlarning suv o’tkazuvchanlik va boshqa suv-fizikaviy xossalarini yomonlashtiradi.
3.6.1- jadval
Sho’rxoklarning mexanik tarkibi
	Chuqurlik,
Sm
	Fraksiyalar miqdori % da, zarrachalar o’lchami mm. da

	
	(0,25
	0,25-0,05
	0,05-0,01
	0,01-0,005
	0,005-0,001
	(0,001
	Fizik loy
((0,01mm)

	9 AK – kesma

	0-26
	2,1
	17,6
	36,0
	11,8
	20,0
	12,5
	44,3

	26-44
	2,0
	14,0
	24,2
	11,0
	24,0
	24,8
	59,8

	90 – 120
	3,0
	16,7
	24,0
	12,6
	17,4
	26,3
	56,3

	150-180
	3,2
	13,5
	22,2
	10,0
	20,0
	31,1
	61,1

	16 AK – kesma

	0-22
	4,3
	26,0
	32,3
	11,0
	18,1
	8,3
	37,4

	22-30
	1,2
	19,4
	31,4
	11,7
	20,8
	15,5
	48,0

	30-46
	11,3
	13,0
	17,0
	12,0
	22,0
	24,7
	58,7

	50-80
	8,2
	17,4
	24,0
	7,8
	12,5
	30,1
	50,4

	85-100
	10,2
	14,1
	16,3
	12,5
	21,3
	25,6
	59,4


. Ma’lumki, sho’rxoklarning asosiy holatini ular tarkibidagi tuzlar miqdori belgilaydi, tuzlarning miqdori qancha ko’p bo’lsa, ulardagi sho’rlanish va sho’rxoklanish jarayonlari shunchalik yuqori darajada shakllangan bo’ladi.
IV.  BOB. SUR TUSLI QO’NG’IR TUPROQLARNING  SHO’RLANISH JARAYONLARI
4.1. Sho’rlangan tuproqlarning hosil bo’lish jarayonlari
Tuproqlarda sho’rlanish jarayonlarini yuzaga keltiruvchi sharoitlar va ular ta’sirida tuz to’planish qonuniyatlarini o’rganishga bag’ishlangan adabiyotlarni [20, 21, 22, 24, 26, 27, 23, 2, 4, 5, 9, 10, 16, 17, 18, 19, 21, 22, 32,] tahlil qilish hamda  yangidan o’zlashtirilgan sur-tusli qo’ng’ir tuproqlarni atroflicha o’rganish asosida ikkilamchi sho’rlanishni paydo bo’lish jarayonlari quyidagi sharoitlarga bevosita bog’liqligi aniqlandi: 

1) hudud tabiiy va antropogen sharoitlarining (relef, geologiya, litologiya, gidrogeologiya, inson faoliyati va boshqalar) o’ziga xosligi, hamda kollektor-zovur tizimlarining holati, yer osti suvlari oquvchanligining turli darajada ta’minlanishi;

2) dastlabki (birlamchi) tuz zahiralarining tuproq-gruntlarning turli qatlamlarida, turli miqdorlarda mavjudligi va ularning sug’orish ta’sirida sust holatdan faol (aktiv) holatga o’tishi ;

3) yangidan sug’oriladigan hududlar suv balansida sarflanadigan suvlarning kirim qismining ortishi natijasida sizot suvlari sathining yer yuzasiga yaqinlashishi va bug’lanishi. 

4) sizot suvlarining bug’lanishi oqibatida ularning minerallashuvi shuningdek, tuproq qatlamlarining suv bilan to’yinish darajasining ortishi. Namlangan tuproq qatlamlaridan kam namlangan va quruq gorizontlarga qarab suvlar tarkibidagi tuzlar harakatining ortishi, tuproqlarda esa zaharli tuzlar konsentratsiyasining ko’paishi va ularning sho’rlanish jarayonlarini tezlashishi; 

5) tuproq profilida oson eruvchan zaharli – MgSO4, MgCl2, Na2SO4 va 
NaSl tuzlarining molekulyar diffuzion harakatining yuqori tezlikka ko’tarilishi, tuproq qoplamining yer ustki qatlamlarida mavsumiy ikkilamchi sho’rlanish jarayonining rivojlanishi; 

6) tuproqlarda hosil bo’lgan bu ikkilamchi sho’rlanish jarayonlarining yangi bosqichga o’tishi sababli, dalalarda doimiy sho’rlangan dog’li maydonlarning ko’payib borishi;

7) sug’orish va sho’r yuvish ishlarining turli davrlarda va hajmlarda olib borilishi natijasida, dalalardagi doimiy sho’rlangan tuproq maydonlarining yuvilgan va turli darajada sho’rlangan guruhlarga o’zgarishi;

8) inson faoliyati ta’sirida sug’oriladigan tuproqlarda nihoyat darajada majmuali va murakkab sho’rlanish va sho’rsizlanish, elementar tuproq paydo bo’lish jarayonlarining rivojlanishi. Sug’oriladigan tuproqlarning yuza qismida mavsumiy, doimiy va qoldiq sho’rlanish shakllarining hosil bo’lishi;

9)  sodir bo’lgan sho’rlanish jarayonlari oqibatida tuproqlarning suv fizikaviy va kimyoviy xossa va xususiyatlarini yomonlashuvi, madaniy o’simliklar rivojlanishining susayishi, natijada hosilining pasayishi.

Yuqorida ko’rsatilgan sho’rlanish jarayonlarining rivojlanishi har xil tuproq guruhlarida bir-biridan ajralgan yoki qo’shilgan holda sodir bo’ladi. Aynan shu o’ta murakkab sho’rlanish jarayonlari shakllari ning har qaysini paydo bo’lish sabablari va rolini o’rganish va tahlil qilish mamlakatimizning, shu jumladan Navoiy viloyatidagi Malikcho’l tuproqlarining meliorativ-ekologik holatini yaxshilashda eng dolzarb ilmiy-amaliy izlanishlardan hisoblanadi.

Hozirgi kunda yangidan sug’oriladigan sur tusli qo’ng’ir tuproqlaridagi ikkilamchi sho’rlanish jarayonlarining kelib chiqishi va ularning sifat va miqdoriy jihatdan turli hududlarda o’zgarishini inobatga  olgan  holda,  ilmiy - tadqiqotlarimizda  quyidagi  muammolar ko’rib chiqilgan: 

1. Tog’ yonbag’ri qiyali hududlari qo’riq sur tusli qo’ng’ir tuproqlardagi delyuvial sho’rlanish jarayonlari va shakllari.

2. To’lqinsimon delyuvial-prolyuvial tekisliklarida rivojlangan yangidan o’zlashtirilgan (sug’oriladigan) sur tusli qo’ng’ir tuproqlardagi sho’rlanish jarayonlari va shakllari.
3. Prolyuvial tekisliklarda rivojlangan yangidan sug’oriladigan sur tusli qo’ng’ir tuproqlaridagi sho’rlanish jarayonlari va shakllari.

4. Prolyuvial–allyuvial past tekisliklarda rivojlangan eskidan sug’oriladigan sur tusli qo’ng’ir tuproqlardagi sho’rlanish jarayonlari va shakllari.
5. Allyuvial tekisliklarda rivojlangan eskidan sug’oriladigan o’tloqi-allyuvial tuproqlardagi sho’rlanish jarayonlari va shakllari.

4.1.1-rasm. Sur tusli qo’ng’ir tuoroqlarning delyuvial tekisliklarida shakllanangan doimiy sho’rlansh shakli

4.1.2-rasm. Sur tusli qo’ng’ir tuproqlardagi doimiy yoppasiga sho’rlanish shakli
4.2. ShO’RLANGAN TUPROQLAR MELIORATSIYASI
Respublikamiz sug’oriladigan tuproqlarining unumdorligi 1989 yildagi ma’lmuotlar bilan solishtirib ko’rilganda, keyingi 10-15 yil ichida sezilarli darajada pasaygan bo’lib, shu davrda sifati o’rtacha va o’rtachadan past yerlar maydoni 14,0 foizga ko’paygan [22]. Bu salbiy holatning asosiy sabablaridan biri eng avvalo, sug’oriladigan tuproqlar meliorativ holatining yomonlashishidir. Keyingi yigirma yil davomida sho’rlangan yerlar maydoni 850 ming gektarga ko’paydi va umumiy maydoni 2.446 ming gektardan oshdi, bu sug’oriladigan yerlarning 65,9%i demakdir [4, 204, 18, 21]. Tuproqlarda ikkilamchi sho’rlanish va tuz to’planish jarayon-lari ayniqsa,  cho’l mintaqasida, shu jumladan yangidan sug’oriladigan sur tusli qo’ng’ir gipslashgan tuproqlarni o’zlashtirish ishlari ancha qiyin kechmoqda. Chunki, hududda yangidan sug’orlayotgan tuproqlarning meliorativ holatini yaxshilashga yetarli e’tibor berilmayapti. Bu esa tog’ oldi hududlarida yangidan o’zlashtirilgan va yangidan sug’oriladigan sur tusli qo’ng’ir tuproqlarda qo’llaniladigan meliorativ va agrotexnik chora-tadbirlarni qayta ko’rib chiqishni talab etadi. Bajarilgan dala eksperimental ishlar, kuzatuv va laboratoriya tahlillari asosida ishlab chiqilgan agromeliorativ tavsiyalar va ko’rsatmalar o’rganilgan hududning tuproq-meliorativ va ekologik sharoitlarini yaxshilashda va yangidan o’zlashtirilgan sur tusli qo’ng’ir tuproqlarning unumdorligini va fermer xo’jaliklarini iqtisodiy samarasini oshirishda xizmat qiladi.

Navoiy viloyatida sug’oriladigan yerlar maydoni 127,4 ming gektarga teng. Shundan Malikcho’ldagi tadqiqot ob’ektlari Karmana va Qiziltepa tumanlaridagi sug’oriladigan yerlar maydoni 54,8 ming ga ni tashkil etgani holda, kuchsiz sho’rlangan tuproqlar maydoni 34,88; o’rtacha sho’rlangan yerlar 15,17; kuchli sho’rlangan yerlar va sho’rxoklar 4,03 ming gektarni tashkil qiladi. Qiziltepa tumani sug’oriladigan yerlarning banitet balli 53 ga, Karmana tumanining aynan shu ko’rsatkichlari 56 ballga teng [125]. Bu yerlarda ekiladigan g’o’za, g’alla va boshqa ekinlar maydoni mos ravishda 17784, 16418 va 3785 gektarni egallaydi. Yetishtiriladigan paxta va g’allaning o’rtacha hosildorligi gektariga 26-27 sentnerni tashkil etadi.

Ekinlar hosildorligining nisbatan pastligi va bu ko’rsatkichlarning keyingi yillarda deyarli o’zgarmasligi tabiiy va antropogen omillar majmuasi bilan bog’liq. Shular qatoriga o’rganilgan hududda sug’orma dehqonchilik madaniyatining sustlashib borayotganligini ham ko’rsatish o’rinlidir. Malikcho’l tog’ yonbag’irlari delyuvial-prolyuvial, prolyuvial, prolyuvial-allyuvial va allyuvial yotqizlarida tarqalgani sur tusli qo’ng’ir tuproqlarda ikkilamchi sho’rlanish jarayonlarining rivojlanishi va ular ta’sirida yerlarning meliorativ holatini yomonlashishi aniqlandi.

Shuni ta’kidlash lozimki, mamlakatimiz olimlari ilmiy-tadqiqot ishlarining natijasiga qaraganda, sug’oriladigan yerlarda tuproqlar sho’rlanish jarayonining xalq xo’jaligiga yetkazadigan zarari nihoyatda katta bo’lib, kuchsiz sho’rlangan yerlarda paxta hosildorligi 20-25, o’rtacha sho’rlangan yerlarda 40-50, kuchli sho’rlangan yerlarda 60-80 foizgacha kamayadi, sho’rxoklarda esa hosil to’laligicha nobud bo’ladi [19].

5.1-rasm. Karmana tumanidagi «O’zbekiston» shirkat xo’jaligi janubida joylashgan kollektorning bugungi holati.

Yuqorida tog’ yonbag’ri tekisliklarida, yangidan o’zlashtirilgan sur tusli qo’ng’ir tuproqlaridagi salbiy meliorativ holatlarini oldini olish va ulardagi turli daraja va har xil shaklda sho’rlangan tuproqlarning yuvish va unumdorligini  oshirish maqsadida eng avvalo quyidagi chora-tadbirlarni amalda qo’llash lozim: 

1) paxta hosilini o’rtacha 26 s/ga dan 30-35 s/ga gacha ko’paytirish uchun sug’orish va o’g’itlar qo’llash muddati va me’yorini o’rganib, ularga aniqliklar kiritish; 

2) kollektor-zovur tizimlarini tozalash va ular atrofidagi yer usti va yer osti sizot suvlarining oqovaligini ta’minlash, 

3) amaldagi kollektor-zovur tarmoqlari tizimida tog’ oldi tekisliklari tuproqlaridagi  sho’r to’planish shakllarini hisobga olgan holda qo’shimcha miqdorda muvaqqat, ammo mayda, uncha chuqur (1,0-1,5 m) va uzun (100-150 m) bo’lmagan zovurlar qurish;

 4) zovurlarni tog’ oldi yonbag’ri tekisliklarining yuqori qismidan past tomonga qarab, sizot suvlari oqimi yo’nalishini hisobga olib, dalalarda parallel va perpendikulyar joylashtirish, tuproqlarda rivojlangan sho’rlanish jarayonlarining oldini olish va ularga qarshi kurash choralarini qayta ko’rib  chiqish lozim; 

5) sug’oriladigan yerlarning meliorativ holatini yaxshilash, suv-tuz tartibotini maqbullashtirish maqsadida zovurlar solishtirma uzunligini gektariga hozirda mavjud 24 pog/m. dan 40-45 pog./m. ga qadar ko’paytirish; 

6) nishab delyuvial-prolyuvial, to’lqinsimon prolyuvial, prolyuvial-allyuvial va allyuvial tekisliklarda rivojlangan, turli tuz miqdori va shakliga ega bo’lgan sho’r tuproqlarning ona jinsiga, mexanik tarkibiga, qatlam qalinligiga hamda xlor ionining dastlabki mikdoriga, sizot suvlarining chuqurligi va minerallashish darajasiga qarab, sho’r yuvish ishlarining muddat va me’yorlarini aniqlash bo’yicha ilmiy-tadqiqot va dala-tajriba ishlarini kuchaytirish maqsadga muvofiqdir.

XULOSALAR
1. Turli mezo- va mikrorelef hamda tuproq hosil qiluvchi ona jinslar sharoitida rivojlangan yangidan o’zlashtirilgan, yangidan va eskidan sug’oriladigan sur tusli qo’ng’ir va o’tloqi allyuvial tuproqlardagi sho’rlanish jarayonlari va shakllari Malikcho’lning tog’ oldi to’lqinsimon tekisliklaridagi turli tabiiy-antropogen sharoitlarga bog’liq holda, bir-birlaridan miqdor va sifat jihatlari, shuningdek, sho’rlanish shakllari bilan keskin farq qiladi. Bu holat o’z navbatida o’rganilgan hududlarda sho’rlanishni delyuvial, delyuvial-prolyuvial, prolyuvial, prolyuvial-allyuvial va allyuvial shakllarini ajratish imkonini berdi.

2. Qo’riq sur tusli qo’ng’ir tuproqlar sho’rlanishining delyuvial shakli odatda kichik maydonlarni (5-50 m) ishg’ol qilgani holda, asosan chuqur bo’lmagan (0-40 sm) jarlik va soychalarning chekka qismlarida uchraydi. Tuproq profilidagi tuzlar miqdori (1,0-1,5%) ni, gips miqdori esa (46-69%) ni tashkil etadi. Shuning uchun bu toifa tuproqlar klassifikatsion nuqtai nazardan «bozingen»lar (Mixaylov, 1994) deb emas, balki «yuqori darajada gipslashgan sur tusli qo’ng’ir tuproqlar» (Gorbunov, Kimberg, 1975) deb nomlanishi maqsadga muvofiqdir. 

3. Delyuvial-prolyuvial yotqiziqlarda rivojlangan yangidan o’zlashtirilgan sur tusli qo’ng’ir tuproqlar hududida grunt suvlari oqimining to’la ta’minlanmaganligi, shuningdek mazkur tuproqlarning sho’rlanish jarayonlariga tabiiy moyilligi bois, kuchsiz, o’rtacha va kuchli sho’rlangan tuproqlar shakllanadi, ayrim holatlarda ularning sho’rlanmagan ayirmalari ham kuzatiladi. Tuzlar miqdori (1,220-2,210%) xlor ioni (0,067-0,136%) ba’zi sho’rxokli ayirmalarida (0,360-0,420%) atrofida tebranib turadi, gips miqdorining maksimal ko’rsatkichlari (35-38%) ni tashkil etadi. Sho’rlanish shakliga ko’ra «daraxtsimon» ko’rinishni ifoda etadi.

4. Prolyuvial tekisliklarda tarqalgan yangidan sug’oriladigan sur tusli 
qo’ng’ir tuproqlar hududida grunt suvlarining chuqurligi 1,0-2,5 m. ni, mineralizatsiyasi 3-5 va 5-10 g/l. ni tashkil etadi, yer osti oqimi yaxshi ta’minlanmagan. Prolyuvial tuz to’planish sharoitida suvda oson eruvchi tuzlarning miqdori quruq qoldiq bo’yicha (0,097-0,135%) dan (1,726-1,820%) gacha keng oraliqda tebranib, xlor ioni ko’rsatkichlari (0,003-0,272%) ni tashkil etadi. Tuzlar tarkibida Na2SO4 va MgSO4 tuzlari yetakchi o’rinni egallaydi. Tuz to’planish sharoiti bu hududda mavsumiy, qoldiq dog’li, dog’li, doimiy-dog’li va yoppasiga sho’rlanishning «to’rtburchaksimon» shaklini namoyon etadi.

5. Prolyuvial-allyuvial yotqiziqlarda rivojlangan eskidan sug’oriladigan sur tusli qo’ng’ir tuproqlarda minerallashgan (5-10 g/l) grunt suvlarining yer yuzasiga yaqin joylashganligi (1,0-2,05 m) bu yerlarda tuz to’planish jarayonlarining boshqacharoq - «yuqori sho’rxoksimon» ko’rinishini ifodalaydi, tuzlarning asosiy miqdori tuproq profilining 30-50 sm. li qatlamida joylashgan bo’lib, ularning miqdori (1,120-3,598%) ni, xlor ko’rsatkichlari esa 0,085-0,844% ni tashkil etgani holda, gips deyarli uchramaydi (0,16-1,17%), tuzlar tarkibida Na2SO4, MgSO4, MgCl2, NaCl tuzlari asosiy o’rinni egallaydi. Grunt suvlarining jadal bug’lanishi tuproqlarda mavsumiy, mavsumiy-dog’li, va doimiy-dog’li - «konussimon» sho’rlanish shakllarini ifoda etadi. 

6. Zarafshonning daryo terrasalaridagi qumloq, qum va tosh-shag’al yotqiziqlarida shakllanayotgan o’tloqi allyuvial tupoqlarda grunt suvlari juda yaqin (1,0-1,5 m) joylashgan va ularning oqimi kam ta’minlangan sharoit, bug’lanishning kuchayishiga imkon yaratadi, bu holat o’z navbatida tuproqning ustki 0-50 sm. li qatlamida tuzlar konsentratsiyasining ortishiga hamda doimiy-dog’li va yoppasiga sho’rlanishning – «soyabonsimon» shaklini rivojlanishiga sabab bo’ladi. Tuzlar miqdori (1,540-2,851%) ni tashkil etgani holda, sulfat tuzlari yetakchi o’rinni egallaydi, xlor tuzlaridan MgCl2 va NaCl nisbatan yuqori ko’rsatkichlarda kuzatiladi.

7. Malikcho’lning tog’ osti va tog’ oldi tekisliklaridagi delyuvial-prolyuvial, prolyuvial va allyuvial yotqiziqlarida rivojlangan yangidan o’zlashtirilgan, yangidan va eskidan sug’oriladigan sur tusli qo’ng’ir va o’tloqi tuproqlar hududidagi sho’rlanish jarayonlari va ularning turli shakllarini («daraxtsimon», «to’rtburchaksimon», «konussimon» va «soyabonsimon») hosil bo’lishiga qarshi kurashish uchun, xududning tabiiy va inson-xo’jalik sharoitlari hamda tuproqlarning fizikaviy va meliorativ xossalarini hisobga olgan holda maqbul agrotexnik va agromeliorativ tadbirlarni qo’llash zarur.

ISHLAB CHIQARISHGA TAVSIYALAR
1. Tog’ oldi tekisliklarida tarqalgan sur tusli qo’ng’ir va o’tloqi allyuvial tuproqlarning meliorativ holatini inobatga olgan holda sho’rga chidamli o’simliklarni rayonlashtirib ekish zarur.
2. O’rganilgan tog’ oldi hududlaridagi turli yotqiziqlarda rivojlangan, sug’oriladigan sur tusli qo’ng’ir tuproqlar orasidagi doimiy qoldiq va yoppasiga sho’rlangan maydonlarda zovurlar tarmog’i solishtirma uzunligini gektariga hozirgi 24 pogon. metrdan 40-45 pogon. metrgacha yetkazish kutilgan natijalar beradi.

3. Gipslashgan-sho’rlangan, suv o’tkazuvchanligi kam bo’lgan tuproqlardan unumli foydalanish uchun samarali ishlab turgan muvaqqat va doimiy zovurlar fonida chuqur hajmdor yumshatish, profilaktik suv berish va sug’orishning  yuviluvchi rejimini o’zida mujassamlashtirgan tadbirlar kompleksi talab etiladi. 

